                                                             Қырҭтәыла азакәан 

                                                 Атәылауаҩратә актқәа ирызкны 

                                       (2024 шықәса лаҵарамза 1 аҭагылазаашьала)

                                                          Ахы I. Азеиԥш аԥҟаԥҵақәа 

 Ахәҭаҷ 1. Азакәан ахықәкы
  Абри азакәан ахықәкоуп атәылауаҩратә актқәа ррегистрациеи рҭагалареи азеиԥш система аформаркра. 

  Ахәҭаҷ 2. Азакәан аҭыԥ ақәҵара асфера 
  Абри азакәан иҳәаақәнаҵоит атәылауаҩратә актқәа рыхкқәа, урҭ ррегистрациа, атәылауаҩратә акт аҭаҩымҭаҿ аԥсахра, ариашара, ацҵа алагалара, атәылауаҩратә икт ҿыц арегистрациа, аиреи аԥсҭазаара алҵреи атәылауаҩратә актқәа рҭаҩымҭақәа иаԥыхуп ҳәа аԥхьаӡара, аиреи аԥсҭазаара алҵреи арегистрациа, иара убас ахаҿы аамҭакаҿ, аҭагылазаашьакаҿ ииреи иԥсҭазаара алҵреи аиуристтә ҵакы змоу афактқәа рышьақәыргылара, атәылауаҩратә акт арегистрациа шьақәзырӷәӷәоу адокумент аҭаратә ихадоу аԥҟарақәа, атәылауаҩратә актқәа рысфераҟны азинмчра змоу аорганқәа.

  Ахәҭаҷ 3. Атерминқәа алыркаара рзура 
  Абри азакәан ахықәкқәарзы, уи аҟны ихархәоу атерминқәа ирымоуп анаҩстәи аҵакы:
  а) атәылауаҩратә акт - абри азакәанла иазгәаҭоу аиуристтә ҵакы змоу афакт, аира, абра ашьақәыргылара, аԥас аҟаҵара, аҭаацәара алалара, аилыҵра, ахьӡ ма ажәла аԥсахра, аԥсҭазаара алҵра;
  б) атәылауаҩратә акт аҭаҩымҭа - аиндивидуалтә административтә-азинтә акт, иарбану ишьақәзырӷәӷәоу абри азакәанла иазгәаҭоу аиуристтә ҵакы змоу афакт;
  б¹) атәылауаҩратә акт аматериалтә ҭаҩымҭа - атәылауаҩратә акт аҭаҩымҭа, иарбану иаԥҵоу уи аԥҵара аамҭаз аус зуаз Қырҭтәыла азакәанԥҵара иашьашәаланы, аматериалтә формала (аиқәышаҳаҭра асахьала ма ҷыдалатәи акоммерциатә программа ахархәарала), иарбану аԥҵараан аквалификациатә аелектронтә анапаҵаҩрала ма аштампла ишьақәырӷәӷәам;
  б²) атәылауаҩратә акт аелектронтә ҭаҩымҭа - атәылауаҩратә акт аҭаҩымҭа, иарбану аелектронтә формала иҟоу (аелектронтә документ), Қырҭтәыла азакәанԥҵарала ишьақәыргылоу аҵасла ишьақәырӷәӷәоу аквалификациатә аелектронтә анапаҵаҩрала ма аштампла;
  б³) атәылауаҩратә акт аматериалтә ҭаҩымҭа аелектронтә афотоқәҭых - атәылауаҩратә акт аматериалтә ҭаҩымҭа афотоқәҭых, иарбанқәоу аквалификациатә аелектронтә анапаҵаҩрала ма аштампла ишьақәырӷәӷәоу;
  г) атәылауаҩратә акт арегистрациа - аҳәынҭқарра аинтересқәа ирылҵшәаны, ауаҩытәыҩсатә хаҿы амалтә, хаталатәи амал иатәым изинқәа рыхьчара иахықәкны абри азакәанла иазгәаҭоу аиуристтә ҵакы змоу афакт арегистрациа;
  д) атәылауаҩратә акт арегистрациатә аилыркаа - азинмчра змоу аорган ала атәылауаҩратә акт аҭаҩымҭа иашьаҭакны иҭыжьу адокумент, иарбану ишьақәзырӷәӷәоу атәылауаҩратә акт арегистрациа;
  е) аԥсахра атәылауаҩратә акт аҭаҩымҭаҿ - атәылауаҩратә акт аҭаҩымҭаҿ иҟоу адырра аҿыц дыррала аԥсахра;
  в) ариашара атәылауаҩратә акт аҭаҩымҭаҿ - атәылауаҩратә акт аҭаҩымҭаҿ иҟоу иашам адырра иашоу адыррала аԥсахра;
  з) ацҵа атәылауаҩратә акт аҭаҩымҭаҿ - атәылауаҩратә акт аҭаҩымҭаҿ иҟоу инаӡам адырра ахарҭәаара;
  ҭ) атәылауаҩратә актқәа адыррақәа рбаза - атәылауаҩратә актқәа аматериалтә ҭаҩымҭақәа, атәылауаҩратә актқәа аелектронтә ҭаҩымҭақәа, атәылауаҩратә актқәа аматериалтә ҭаҩымҭақәа аелектронтә афотоқәҭыхқәа, атәылауаҩратә актқәа рҭаҩымҭақәа рҿы иҟоу адыррақәа реизакызаара;
  и) атәылауаҩратә актқәа адыррақәа аелектронтә рбаза - аелектронтә формала иҟоу атәылауаҩратә актқәа рҭаҩымҭақәа, атәылауаҩратә актқәа рҭаҩымҭақәа рҿы иҟоу адыррақәа реизакызаара;
  к) ахәыҷы - ахаҿы, изахьы инагӡахоу аира, абра ашьақәыргылара ма аԥас аҟаҵара арегистрациа; 
  л) алегализациа - иақәнагоу азинмчра змоу аҳәынҭқарратә орган ала адокументаҿ иҟоу анапаҵаҩымҭа аҵабыргра, знапаҵазҩыз ахаҿы изинмчра, амҳәыр ма аштамп аиашара ашьақәырӷәӷәара;
  м) апостильла агәаҭара - “Атәым тәылатә аофициалтә документқәа рлегализациаз аҭахҳәага ақәхра иазкны” Гаага 1961 шықәса абҵарамза 5 аконвенциа иашьаҭакны, иақәнагоу азинмчра змоу аҳәынҭқарратә орган ала адокументаҿ иҟоу анапаҵаҩымҭа аҵабыргра, знапаҵазҩыз ахаҿы изинмчра, амҳәыр ма аштамп аиашара аҳәынҭқарратә ашьақәырӷәӷәара ирмариоу аҵасла.
  Қырҭтәыла 2012 шықәса хәажәкырамза 16 азакәан №5851 - авебдаҟьа, 28.03.2012 ш.
  Қырҭтәыла 2012 шықәса лаҵарамза 25 азакәан №6317 - авебдаҟьа, 19.06.2012 ш.
  Қырҭтәыла 2014 шықәса лаҵарамза 29 азакәан №2482 - авебдаҟьа, 29.05.2014 ш.
  Қырҭтәыла 2021 шықәса хәажәкырамза 30 азакәан №418 - авебдаҟьа, 13.04.2021 ш.

  Ахәҭаҷ 4. Атәылауаҩратә актқәа ррегистрациатә органқәа 
  1. Атәылауаҩратә актқәа ррегистрациатә органқәоуп:
  а) Қырҭтәыла аиустициа аминистрра анапхгаратә асфераҟны аус зуа ауаажәларратә азин аиуристтә хаҿы - аҳәынҭқарратә сервисқәа рырҿиаратә агентра (анаҩстәиаан - агентра), иарбану ахатә азинмчрақәа инанагӡоит аҵакырадгьылтә усурақәа рыла;
  б) аделегирра зызуу азинмчра аҩныҵҟа - аҳәаанҭыҵ Қырҭтәыла адипломаттә ахаҭарнакра, ахԥатәи аҳәынҭқарра адипломаттә ахаҭарнакраҿ иаԥҵоу Қырҭтәыла аинтересқәа рсекциа, аконсултә усбарҭа (анаҩстәиаан - аконсултә усбарҭа);
  г) аделегирра зызуу азинмчра аҩныҵҟа - анотариус. 
  2. Атәылауаҩратә актқәа ррегистрациатә органқәа рзинмчрақәоуп:
  а) аира, абра ашьақәыргылара, аԥас аҟаҵара, аҭаацәара алалара, аилыҵра, ахьӡ ма ажәла аԥсахра, аԥсҭазаара алҵра арегистрациа;
  б) атәылауаҩратә акт аҭаҩымҭаҿ аԥсахра, ариашара ма ацҵа алагалара;
  г) атәылауаҩратә акт ҿыц арегистрациа;
  д) аиратә, аԥсҭазаара алҵратә атәылауаҩратә актқәа рҭаҩымҭақәа иаԥыхуп ҳәа рыԥхьаӡара;
  е) аиуристтә ҵакы змоу анаҩстәи афактқәа рышьақәыргылара:
  е.а) ахаҿы аамҭакаҿ, аҭагылазаашьакаҿ иира афакт ашьақәыргылара;
  е.б) ахаҿы аамҭакаҿ, аҭагылазаашьакаҿ иԥсҭазаара алҵра афакт ашьақәыргылара;
  е.г) ахаҿы иира арегистрациа афакт ашьақәыргылара;
  е.д) ахаҿы иԥсҭазаара алҵра арегистрациа афакт ашьақәыргылара;
  в) атәылауаҩратә акт арегистрациатә аилыркаа, атәылауаҩратә акт арегистрациа иазкны аилыркаа аҭара;
  з) атәылауаҩратә акт аҭаҩымҭа аҵәахра;
  ҭ) Қырҭтәыла атәылауаҩ, Қырҭтәыла аҟны астатус змоу атәылауаҩра змам ахаҿы урҭ аҳәаанҭыҵ аԥҳәысаагаразы аҭаацәара алалара иаԥырхагоу аҭагылазаашьақәа рыҟамзаара иазкны аилыркаа аҭара;
  и) абри азакәанла, даҽа азинтә актқәа рыла иазгәаҭоу азинмчрақәа рынагӡара. 
  3. Агентра азинмчра амоуп игәанаҭар, иоунажьыр уи аԥҵараанӡа Қырҭтәыла аиустициа аминистрра асистемаҟны атәылауаҩратә актқәа рысфераҟны иҭыжьу административтә-азинтә актқәа, даҽа документқәак рыхҩылаақәа. 
  4. Аконсултә усбарҭа иҟалар алшоит инанагӡар абри ахәҭаҷ а-2-тәи апунктла иазгәаҭоу азинмчрақәа ма абри азинмчрақәа рынагӡаразы иахәҭоу хазтәи нагӡамҭақәа аконсултә маҵуратә хаҿы изы аделегирра зызуу азинмчра аҩныҵҟа, Қырҭтәыла адунеижәларбжьаратәи аиқәышаҳаҭрала ма аилаӡарала даҽакы иҳәаақәҵамзар. Аконсултә усбарҭа аделегирра зызуу азинмчрақәа рҳәаақәа, урҭ рынагӡара аҵас, аҿҳәарақәа иҳәаақәҵахоит Қырҭтәыла адәахьтәи усқәа рминистри Қырҭтәыла аиустициа аминистри ецны рыдҵала. 
  5. Анотариус азинмчра имоуп абри азакәанла, аиустициа аминистр идҵала ишьақәыргылоу аҵасла инаигӡар аҭаацәара алалара, аилыҵра арегистрациа, ириҭар абри атәылауаҩратә актқәа ррегистрациатә аилыркаақәа. 
  Қырҭтәыла 2012 шықәса хәажәкырамза 16 азакәан №5851 - авебдаҟьа, 28.03.2012 ш.
  Қырҭтәыла 2012 шықәса лаҵарамза 25 азакәан №6301 - авебдаҟьа, 12.06.2012 ш.
  Қырҭтәыла 2012 шықәса лаҵарамза 25 азакәан №6317 - авебдаҟьа, 19.06.2012 ш.
  Қырҭтәыла 2014 шықәса лаҵарамза 29 азакәан №2482 - авебдаҟьа, 29.05.2014 ш.
[bookmark: _GoBack]  Ахәҭаҷ 5. Атәылауаҩратә акт аҭаҩымҭа, атәылауаҩратә акт арегистрациатә аилыркаа 
  1. Атәылауаҩратә акт аҭаҩымҭа, атәылауаҩратә акт арегистрациатә аилыркаа иҿиоит аелектронтә документ асахьала. Иара убас алшара ыҟоуп, атәылауаҩратә акт аҭаҩымҭа, атәылауаҩратә акт арегистрациатә аилыркаа иҿиар, иоужьхар аматериалтә формала, афорсмажортә  ҭагылазаашьа ма атехникатә ԥынгыла иахҟьаны алшара аныҟам уи азакәанла ишьақәыргылоу аҵасла аелектронтә документ асахьала аԥҵара. Афорсмажортә ҭагылазаашьақәа иҳәаақәҵахоит Қырҭтәыла аиустициа аминистр идҵала. Иарбоу аҭагылазаашьаан ихымԥадатәиуп, аматериалтә формала иаԥҵоу атәылауаҩратә акт аҭаҩымҭа аелектронтә документ асахьала иҿиар абри апунктла иазгәаҭоу Қырҭтәыла аиустициа аминистр идҵала иҳәаақәҵоу афорсмажортә ҭагылазаашьа ақәырӡра аҟынтә 5 аусуратә мшы аҿҳәара аҩныҵҟа. Азинмчра змоу ахаҿы иҳәарала, атәылауаҩратә акт арегистрациа аелектронтә аилыркаа иҟалар алшоит иоужьхар Қырҭтәыла азакәанԥҵара иашьашәаланы игәаҭоу, аматериалтә ахҩылаа асахьала, ианамоу аелектронтә аилыркаа иаҟароу аиуристтә мчы. 
  2. Атәылауаҩратә акт аҭаҩымҭа, атәылауаҩратә акт арегистрациатә аилыркаа аформақәа, ареквизитқәа, абланкқәа рҽырԥштәқәа ишьақәырӷәӷәахоит “Аҳәынҭқарратә ҵакы змоу асимволқәа ирызкны” Қырҭтәыла азакәан иашьашәаланы, Қырҭтәыла аиустициа аминистр идҵала, мацара атәылауаҩратә акт аҭаҩымҭа аҵәахра, атәылауаҩратә акт арегистрациатә аилыркаа аҭара аҵасқәа иҳәаақәҵахоит Қырҭтәыла аиустициа аминистр идҵала. 
  Қырҭтәыла 2019 шықәса жәабранмза 22 азакәан №4323 - авебдаҟьа, 07.03.2019 ш.
  Қырҭтәыла 2021 шықәса хәажәкырамза 30 азакәан №418 - авебдаҟьа, 13.04.2021 ш.


  Ахәҭаҷ 6. Атәылауаҩратә акт арегистрациатә аилыркаа 
  1. Атәылауаҩратә актқәа ррегистрациатә орган атәылауаҩратә актқәа адыррақәа рбазаҿ ихьчоу атәылауаҩратә акт аҭаҩра иашьаҭакны, азинмчра змоу ахаҿы иҳәарала иоунажьуеит атәылауаҩратә акт арегистрациатә аилыркаа.
  2. Атәылауаҩратә акт арегистрациатә аилыркаа ихарҭәаахоит Қырҭтәыла аҳәынҭқарратә бызшәала, Қырҭтәыла адунеижәларбжьаратәи аиқәышаҳаҭрала ма абри азакәанла иазгәаҭоу аҭагылазаашьақәа рыда. Атәылауаҩратә акт арегистрациатә аилыркаа Қырҭтәыла аиустициа аминистр идҵала иҳәаақәҵоу аҭагылазаашьақәа раан иҟалар алшоит ихарҭәаахар атәым бызшәала.
  Қырҭтәыла 2021 шықәса хәажәкырамза 30 азакәан №418 - авебдаҟьа, 13.04.2021 ш.


  Ахәҭаҷ 7. Аинформациа азнеишьа 
  1. Атәылауаҩратә акт арегистрациатә дыррақәа рызнеишьа мариоуп убри зықәра наӡоу, аусуралшара змоу ахаҿы изы, изахьы арегистрациа зызуу атәылауаҩратә акт, Қырҭтәыла азакәанԥҵарала даҽакы азгәаҭамзар.
  2. Аԥсҭазаара алҵра арегистрациатә дыррақәа иаартуп, рызнеишьа мариоуп дарбанызаалак ахаҿы изы. 
  3. Қырҭтәыла аминистрра, уи аҵакырадгьылтә орган, аҳәынҭқарратә аиҟәшатә аусбарҭа, ауаажәларратә азин аиуристтә хаҿы, уи аҵакырадгьылтә орган, аӡбарҭа аиҳабыратә орган, амуниципалитеттә орган, Қырҭтәыла азакәанԥҵара иашьаҭакны ауаажәларратә азинтә азинмчра назыгӡоу дарбанызаалак ахаҿы ирылшоит ироур рхатә зинмчрақәа рынагӡаразы ихымԥадатәиу аинформациа атәылауаҩратә акт арегистрациа иазкны, азакәанла даҽакы шьақәыргыламзар. 
  4. Атәылауаҩратә акт аҭаҩымҭа ахҩылаа, аиратә, аԥас аҟаҵаратә атәылауаҩратә актқәа рҭаҩымҭақәа рыхҩылаақәа рыда, иоужьхоит аперсоналтә дырра аиура азинмчра змоу ахаҿы иҳәарала. 
  5. Ахымԥадараан, аусеилыргаратә орган ақәҵарала, иара убас аӡбарҭа азыҳәала атәылауаҩратә актқәа ррегистрациатә орган иоунажьуеит атәылауаҩратә акт аҭаҩымҭа аоригинал, иарбану иашьашәалоу аҭҵаара, ахәшьараҭара ашьҭахь ма аусазы ишьҭыху аихшьаларатә аӡбамҭа амчрахь алалараанӡа иазыхынҳәыроуп уи иоузыжьыз аорган. 
  6. Атәылауаҩратә акт арегистрациатә дыррақәа даҽа аҳәынҭқаррак азинмчра змоу аорган азы азнеишьа мариоуп Қырҭтәыла адунеижәларбжьаратәи аиқәышаҳаҭрала ма аилаӡарала иазгәаҭоу аҭагылазаашьаан.
  Қырҭтәыла 2020 шықәса ԥхынгәымза 15 азакәан №6939 - авебдаҟьа, 28.07.2020 ш.


  Ахәҭаҷ 8. Атәылауаҩратә актқәа рҭаҩымҭақәа, атәылауаҩратә актқәа ррегистрациа шьақәзырӷәӷәоу адокументқәа рыҵабыргра
  Қырҭтәыла аҟны иҵабыргуп ҳәа иԥхьаӡоуп:
  а) атәылауаҩратә актқәа адыррақәа рбазаҿ иҟоу адыррақәа, атәылауаҩратә актқәа ррегистрациа шьақәзырӷәӷәоу адокументқәа, урҭ рыбжьара, атәылауаҩратә актқәа ррегистрациатә орган ала ишьақәырӷәӷәоу атәылауаҩратә актқәа рҭаҩымҭақәа аматериалтә ахҩылаақәа/аелектронтә ахҩылаақәа, иарбанқәоу еиқәыршәоу Қырҭтәыла аҟны ма аконсултә усбарҭа ала, урҭ реиқәыршәараан аус зуаз Қырҭтәыла азакәанԥҵара иашьаҭакны;
  б) атәылауаҩратә актқәа рҭаҩымҭақәа, атәылауаҩратә актқәа ррегистрациа шьақәзырӷәӷәоу адокументқәа, иарбанқәоу еиқәыршәоу, алегализациа зызуу ма апостильла игәаҭоу аҳәаанырцә, даҽа ҳәынҭқаррак азакәанԥҵара иашьаҭакны, абри азакәанла ма Қырҭтәыла адунеижәларбжьаратәи аиқәышаҳаҭрала ма аилаӡарала даҽакы азгәаҭамзар;
  г) атәылауаҩратә актқәа ррегистрациа шьақәзырӷәӷәоу адокументқәа, иарбанқәоу еиқәыршәоу Қырҭтәыла аҟны арелигиатә ҵасқәа ирышьаҭакны, атәылауаҩратә актқәа ррегистрациа азинмчра змоу аорганқәа рыҿиараанӡа ма рырҿыцраанӡа урҭ реиқәыршәара амоментазы аус зуаз азакәанԥҵара иашьашәаланы.
  Қырҭтәыла 2021 шықәса хәажәкырамза 30 азакәан №418 - авебдаҟьа, 13.04.2021 ш.


  Ахәҭаҷ 9. Атәылауаҩратә акт аҭаҩымҭаҿ, атәылауаҩратә акт арегистрациатә аилыркаа, атәылауаҩратә актқәа адыррақәа аелектронтә рбазаҿ иазгәаҭоу адыррақәа рыҵабыргра 
  1. Ахаҿы иахь арегистрациа зызуу атәылауаҩратә актқәа рҭаҩымҭақәа рҿы ма атәылауаҩратә акт аҭаҩымҭаҿ, атәылауаҩратә акт арегистрациатә аилыркааҿ иазгәаҭоу адыррақәа реишьамшәалараан иаҿагылоу аарԥшраанӡа иҵабыргуп ҳәа иԥхьаӡоуп аиратә атәылауаҩратә акт аҭаҩымҭаҿ иазгәаҭоу адыррақәа.
  2. Ахаҿы иахь арегистрациа зызуу атәылауаҩратә акт аҭаҩымҭа, атәылауаҩратә актқәа адыррақәа аелектронтә рбазаҿ иазгәаҭоу адыррақәа реишьамшәалараан иаҿагылоу аарԥшраанӡа иҵабыргуп ҳәа иԥхьаӡоуп атәылауаҩратә акт аматериалтә ҭаҩымҭаҿ иазгәаҭоу адыррақәа, убри аҭагылазаашьаан, атәылауаҩратә актқәа адыррақәа аелектронтә рбазаҿ адыррақәа ианыԥсаху абри азакәанла иазгәаҭоу аусмҩаԥгатә аҩныҵҟа.
  Қырҭтәыла 2021 шықәса хәажәкырамза 30 азакәан №418 - авебдаҟьа, 13.04.2021 ш.


  Ахәҭаҷ 10. Атәылауаҩратә акт арегистрациа Қырҭтәыла аҟны азакәантҽ ҵаҵӷәыда иҟоу атәымуаҩ иахь 
  Қырҭтәыла аҟны азакәантә ҵаҵӷәыда иҟоу атәымуаҩ иахь инагӡахоит мацара аиратә, аԥсҭазаара алҵратә атәылауаҩратә актқәа ррегистрациа, иоужьхоит иашьашәалоу аилыркаақәа.
  Қырҭтәыла 2021 шықәса хәажәкырамза 30 азакәан №418 - авебдаҟьа, 13.04.2021 ш.


  Ахәҭаҷ 11. Арзаҳал адгаларареи аилыргареи аҵас
  1. Абри азакәанла иазгәаҭоу административтә-азинтә акт аҭыжьра ма анагӡамҭа анагӡара иазкны арзаҳал адгаларареи аилыргареи, иара убас атәылауаҩратә актқәа ррегистрациа аҵаси аԥҟарақәеи иҳәаақәҵахоит абри азакәанла, Қырҭтәыла аиустициа аминистр идҵала.
  2. Даҽа ҳәынҭқарратә азинмчра змоу аорганк ала иҭыжьу адокументқәа, иарбанқәоу иадгалатәу атәылауаҩратә актқәа ррегистрациатә орган, иаҭахуп алегализациа ма апостильла агәаҭара, Қырҭтәыла азакәанԥҵарала даҽакы азгәаҭамзар. 
  3. Аҳәынҭқарраҿ иоужьу адокументқәа атәылауаҩратә актқәа ррегистрациатә орган адгалара аҵас иҳәаақәҵахоит Қырҭтәыла аиустициа аминистр идҵала.
  4. Атәылауаҩратә актқәа ррегистрациатә орган алшара ыҟоуп иадгалахар импыҵахалоу аҵакырадгьылқәа рҿы иҟоу изакәандоу аорганқәа (амаҵуратә хаҿқәа) рыла иҭыжьу актқәа “Импыҵахалоу аҵакырадгьылқәа ирызкны” Қырҭтәыла азакәан а-8-тәи ахәҭаҷ а-2-тәи апунктла иазгәаҭоу ахықәкқәарзы. 
  5. Агентра/атәылауаҩратә актқәа ррегистрациатә орган азинмчра амоуп аинтерес змоу аган аҟны акоммуникациа нанагӡар аелектронтә документқәа агентра аофициалтә авебдаҟьаҿ ахархәарала. Агентра азинмчра амоуп акоммуникациа даҽа хархәагақәак ихы иаирхәар. 
  6. Агентра/атәылауаҩратә актқәа ррегистрациатә орган ала аелектронтә формала иоужьу аиндивидуалтә административтә-азинтә акт, иарбану иақәнагоу “Аелектронтә документ, аелектронтә зыгәраугаша амаҵзура иазкны” Қырҭтәыла азакәан аҭаххарақәа (анаҩстәиаан - аелектронтә аиндивидуалтә административтә-азинтә г), атәылауаҩратә акт аҭаҩымҭа ада, амчрахь иалалоит иалалоит аган азы азакәанла ишьақәыргылоу аҵасла абадырраанҵәҟьа ма рыларҵәаратә амшан. 
  7. Аелектронтә аиндивидуалтә административтә-азинтә акт рыларҵәараны иԥхьаӡахоит иара убас уи агентра аофициалтә авебдаҟьаҿ рыларҵәара. Абри аҭагылазаашьаан аелектронтә аиндивидуалтә административтә-азинтә акт иадҳәалоу аҿҳәара аԥхьаӡара уи рыларҵәараанҵәҟьа иалагоит. 
  8. Атәылауаҩратә акт аҭаҩымҭа амчрахь иалалоит арегистрациаанҵәхьа, Қырҭтәыла азакәанԥҵарала иазгәаҭоу аҭагылазаашьақәа рыда. Атәылауаҩратә акт аҭаҩымҭа, аиретә, аԥас аҟаҵаратә атәылауаҩратә актқәа рҭаҩымҭақәа рыда, Қырҭтәыла аиустициа аминистр идҵала иҳәаақәҵоу аҭагылазаашьақәа раан алшара ыҟоуп ирыларҵәахар агентра аофициалтә авебдаҟьаҿ. 
  Қырҭтәыла 2012 шықәса лаҵарамза 25 азакәан №6301 - авебдаҟьа, 12.06.2012 ш.
  Қырҭтәыла 2018 шықәса рашәарамза 6 азакәан №2475 - авебдаҟьа, 21.06.2018 ш.
  Қырҭтәыла 2021 шықәса хәажәкырамза 30 азакәан №418 - авебдаҟьа, 13.04.2021 ш.


  Ахәҭаҷ 12. Аинформациа архынҳәра 
  Ауаҩытәыҩсатә, аиуристтә хаҿқәа зегь, иара убас административтә орган ируалԥшьоуп атәылауаҩратә актқәа ррегистрациатә орган иадыргалар абри азакәанла иазгәаҭоу азинмчрақәа рынагӡаразы ихымԥадатәиу,  уи ила аҳәара ззыҟаҵоу иарбанызаалак аинформациа (урҭ рыбжьара, аперсоналтә дыррақәа злоу).


  Ахәҭаҷ 14. Ауранагӡара абызшәа 
  Абри азакәанла иазгәаҭоу азинмчрақәа рынагӡараан атәылауаҩратә актқәа ррегистрациатә органаҿ аус амҩаԥгара имҩаԥысуеит Қырҭтәыла аҳәынҭқарратә бызшәала.


  Ахәҭаҷ 15. Аԥыргара
  1. Қырҭтәыла азеиԥш административтә кодекс 92-тәи ахәҭаҷла иазгәаҭоу аԥыргара аҵаҵӷәқәа рыҟазаараан аԥыргара иазкны арзаҳал еилиргоит, агентра аҵакырадгьылтә усура азинмчра змоу ахаҿы иԥыргара ма ҳаҭала аԥыргаратә зҵаара иӡбоит агентра ахантәаҩы. 
  2. Аԥыргара иазкны арзаҳал арманшәалараан агентра ахантәаҩы иӡбамҭала аус аилыргаразы анапы ианҵахоит даҽа аҵакырадгьылтә усура.
  3. Аконсултә маҵуратә хаҿы иԥыргаратә аҵас, аԥҟарақәа иҳәаақәҵахоит Қырҭтәыла аиустициа аминистр, Қырҭтәыла агентра адәахьтәи усқәа рминистр еилахәу адҵала. 


  Ахәҭаҷ 16. Арзаҳал аилыргара аҿҳәара 
  1. Атәылауаҩратә актқәа ррегистрациатә орган уи азинмчра иазку азҵаарақәа рзы арзаҳал еилыргоит Қырҭтәыла азеиԥш административтә кодексла ишьақәыргылоу аҿҳәара аҩныҵҟа, Қырҭтәыла азакәанԥҵарала даҽакы азгәаҭамзар. 
  2. Атәылауаҩратә актқәа ррегистрациатә орган азинмчра иазку нагӡамҭа анагӡаразы ма административтә-азинтә акт аҭыжьра мап ацәкра аҵаҵӷәы аҟазаараан арзаҳал аилыргаразы Қырҭтәыла азакәанԥҵарала ишьақәыргылоу аҳәаатә ҿҳәара иҟалар алшоит иацҵахар арзаҳалҟаҵаҩ иҳәарала, административтә аусмҩаԥгатә иалахәу аинтерес змоу аганқәа зегь рақәшаҳаҭрала, аҿҳәара ацҵара ихымԥадатәизар абри аҩыза документ адгаларазы, иарбану иҟалар зылшоу иацхраар арзаҳалҟаҵаҩ иҳәара арманшәалара. Аҿҳәара ацҵара иазкны атәылауаҩратә актқәа ррегистрациатә орган иқәнаргылоит ишьақәырӷәӷәоу аӡбамҭа. 
  3. Атәылауаҩратә актқәа ррегистрациатә орган арзаҳал аилыргара инанагӡоит ахдырра змоу аҿҳәарала. Арзаҳал аилыргара азеиԥш ҿҳәара еиҳамзароуп 6 мза. 
  4. Абри ахәҭаҷ а-2-тәи апунктла иазгәаҭоу аҵас аԥкра анаҭаӡом атәылауаҩратә актқәа ррегистрациатә орган азин, Қырҭтәыла азакәанԥҵарала ишьақәыргылоу аҵасла, ахатә инициативала иацнаҵар административтә аусмҩаԥгатә аҿҳәара. 


  Ахәҭаҷ 17. Арзаҳал аилыргара аанкылара 
  Атәылауаҩратә актқәа ррегистрациатә орган азинмчра амоуп ишьақәырӷәӷәоу аӡбамҭала иааннакылар арзаҳал аилыргара, аӡбарҭаҿ имҩаԥысуазар аусмҩаԥгатә убриҵәҟьа азҵаараз. Арзаҳал аилыргара иаанкылоит аӡбарҭа аӡбамҭа азакәантә амчрахь иалалаанӡа. 
  
  Ахәҭаҷ 18. Аҳәара мап ацәкра 
  1. Арзаҳал аилыргараан, аӡбамҭа ашьҭыхраанӡа арзаҳалҟаҵаҩ азинмчра имоуп мап икыр ихатә аҳәара азы.
  2. Арзаҳалҟаҵаҩ ила ихатә аҳәара мап ацәкраан атәылауаҩратә актқәа ррегистрациатә орган иқәнаргылоит аӡбамҭа арзаҳал аилыргара аанкылара иазкны. 
  3. Абри ахәҭаҷла иазгәаҭоу аҵас ихархәахаӡом аира аԥсҭазаара алҵра, аԥас аҟаҵара арегистрациа, атәылауаҩратә акт аҭаҩымҭаҿ аԥсахра, ариашара, ацҵа алагалара, иара убас атәылауаҩратә акт аҭаҩымҭа иаԥыхуп ҳәа аԥхьаӡара иазкны арзаҳал аилыргараан.


  Ахәҭаҷ 19. Азинмчра змоу аорган амапкра 
  Қырҭтәыла азакәанԥҵарала даҽакы азгәаҭамзар, арзаҳалҟаҵаҩ иҟалар алшоит мап ицәкхар арзаҳал арманшәалараз анаҩстәи аҭагылазаашьақәа раан:
  а) иашьашәалоу анагӡамҭа анагӡара ма административтә-азинтә акт аҭыжьра даҳәозар азинмчра змам ахаҿы;
  б) иадгаламзар иашьашәалоу нагӡамҭа анагӡаразы ма административтә-азинтә акт аҭыжьразы Қырҭтәыла азакәанԥҵарала иазгәаҭоу адокументқәа;
  г) уи иҳәара иаҿагылазар Қырҭтәыла азакәанԥҵара. 


                                                       Ахы II. Аира арегистрациа 


  Ахәҭаҷ 20. Аира 
  Аира ауп аиуристтә ҵакы змоу афакт, иарбану иаҵанакуа ихымԥадатәиу арегистрациа атәылауаҩратә актқәа ррегистрациатә орган ала. 


  Ахәҭаҷ 21. Аира шьақәзырӷәӷәоу адокументқәа 
  1. Аира арегистрациа ахықәкқәарзы аира шьақәзырӷәӷәоу адокументқәа роуп:
  а) аира иазкны амедицинатә аилыркаа;
  б) азинмчра змоу аорган аӡбамҭа ахаҿы аамҭак, аҭагылазаашьаҿ иира аиуристтә ҵакы змоу афакт ашьақәыргылара иазкны;
  г) даҽа ҳәынҭқаррак азинмчра змоу аорган ала убриҵәҟьа аҳәынҭқарра азакәанԥҵара иашьаҭакны иоужьу аира шьақәзырӷәӷәоу адокумент. 
  2. Қырҭтәыла аиустициа аминистр идҵала аира арегистрациа ахықәкқәарзы иҟалар алшоит иҳәаақәҵахар аира шьақәзырӷәӷәоу даҽа документқәакгьы. 


  Ахәҭаҷ 22. Аира арегистрациатә ԥҟарақәа 
  Атәылауаҩратә актқәа ррегистрациатә орган инанагӡоит Қырҭтәыла атәылауаҩ, Қырҭтәыла аҟны астатус змоу атәылауаҩра змам ахаҿы аҳәаанырцә ииз ихшара, иара убас Қырҭтәыла аҟны ииз ахәыҷы иира ирегистрациа. 
  Қырҭтәыла 2012 шықәса лаҵарамза 25 азакәан №6301 - авебдаҟьа, 12.06.2012 ш.


  Ахәҭаҷ 23. Аира арегистрациа иазкны атәылауаҩратә актқәа ррегистрациатә органахь ахырхара ауалԥшьа 
  1. Аира арегистрациа иазкны атәылауаҩратә актқәа ррегистрациатә органахь ахырхара ауалԥшьа ирыдуп:
  а) амедицинатә аусбарҭа анапхгаҩы ма уи ила азинмчра змоу ахаҿы, ахәыҷы аьри аусбарҭаҿ диизар;
  б) ахаҿы, дарбану азинмчра змоу ириҭар аира иазкны амедицинатә аилыркаа, аха иҟам аџьаустә аизыҟазаашьаҿ иарбанызаалак аусбарҭа аҟны, уи ахәыҷы иан амедицинатә аусбарҭа анҭыҵ ахшараиураан ацхыраара лиҭазар;
  г) ахәыҷы иан (иаб), абри апункт “а”, “б” апунктеиҵақәа рҿы иарбоу ахаҿқәа адырра ҟарымҵазар ахәыҷы иира иазкны, иара убас ахәыҷы диизар амедицинатә аусбарҭа анҭыҵ аира иазкны амедицинатә аилыркаа аҭара азинмчра змоу ахаҿы ицхыраарада ма даҽа ҳәынҭқарракаҿ;
  д) амуниципалитет амер ила азинмчра змоу ахаҿы, ахәыҷы диизар амедицинатә аусбарҭа анҭыҵ аира иазкны амедицинатә аилыркаа аҭара азинмчра змоу ахаҿы ицхыраарада;
  е) абикәынратә, ахӡыӡааратә орган ма ааӡаратә ауранагӡара назыгӡоу аусбарҭа анапхгаҩы, ахаҿы, зиира арегистрациа зызум, абри аорган ма аусбарҭа дзааӡаша иакәзар ма дыҟазар уи абикәынреи ахӡыӡаареи аҵаҟа. 
  2. Абри ахәҭаҷ актәи апункт “а”, “б” апунктеиҵақәа рҿы иарбоу ахаҿқәа риира арегистрациа иазкны атәылауаҩратә актқәа ррегистрациатә органахь ахырхара ауалԥшьа ирыдуп убри иамыхәаԥшыкәа, инарыгӡоу инармыгӡоу ауалԥшьа даҽа хаҿқәак. 
  3. Абри ахәҭаҷ актәи апункт “а”, “б” апунктеиҵақәа рҿы иарбоу ахаҿқәа аира арегистрациа иазкны атәылауаҩратә актқәа ррегистрациатә органахь ахырхара ҟарҵоит абри азакәан 24-тәи ахәҭаҷла ишьақәыргылоу аҵасла, ахәыҷы иира аҟынтә 5 аусуратә мшы рыҩныҵҟа. 
  4. Абикәынратә, ахӡыӡааратә орган, ааӡаратә ауранагӡара назыгӡоу аусбарҭа анапхгаҩы, амуниципалитет амер ила азинмчра змоу ахаҿы атәылауаҩратә актқәа ррегистрациатә органахь ахырхара ҟаиҵоит абри азакәан XII ахала ишьақәыргылоу аҵасла, аира арегистрациа аҟамзаара иазкны адырра аиура ма амедицинатә аусбарҭа анҭыҵ аира иазкны амедицинатә аилыркаа аҭара азинмчра змоу ахаҿы ицхыраарада ахәыҷы иира иазкны адырра аиура аҟынтә мызкы аҿҳәара аҩныҵҟа. 
  5. Ахәыҷы иаб(иан) атәылауаҩратә актқәа ррегистрациатә органахь ахәыҷы иира иазкны ахырхара ҟаиҵоит ахәыҷы иира аҟынтә мызкы аҿҳәара аҩныҵҟа. Аира иазкны амедицинатә аилыркаа адгалара алшара аҟамзаараан ахәыҷы иаб(иан) атәылауаҩратә актқәа ррегистрациатә органахь ахырхара ҟаиҵоит абри азакәан XII ахала ишьақәыргылоу аҵасла. 
  6. Даҽа ҳәынҭқаррак абикәынратә, ахӡыӡааратә орган ала аконсултә усбарҭахь ахырхараан аира арегистрациа инагӡахоит абри азакәан 22-тәи ахәҭаҷла иазгәаҭоу аԥҟарақәа рыҟазаараан. 
  7. Абри азакәан 23-тәи, 71-тәи, 72-тәи ахәҭаҷқәа рыла иазгәаҭоу аҭагылазаашьақәа раан амуниципалитет амер ила азинмчра змоу ахаҿы ихатә ауранагӡара наигӡоит амуниципалитет азы аҳәынҭқарра ала аделегирра зызуу азинмчра аҩныҵҟа, зынагӡара ахылаԥшра Қырҭтәыла аоргантә закәанла “Аҭыԥантәи ахатәнапхгаратә кодекс” ишьақәыргылоу аҵасла инанагӡоит Қырҭтәыла аиустициа аминистрра.
  Қырҭтәыла 2014 шықәса лаҵарамза 29 азакәан №2482 - авебдаҟьа, 29.05.2014 ш.
  Қырҭтәыла 2014 шықәса лаҵарамза 27 азакәан №5101 - авебдаҟьа, 04.06.2016 ш.
  Қырҭтәыла 2017 шықәса ԥхынгәымза 26 азакәан №1263 - авебдаҟьа, 29.07.2017 ш.


  Ахәҭаҷ 24. Аира иазкны амедицинатә аилыркаа адгалара 
  1. Амедицинатә аусбарҭа анапхгаҩы ма уи ила азинмчра змоу ахаҿы иуалԥшьоуп аира иазкны амедицинатә аилыркаа агентра иадигалар мацара аелектронтә формала. Қырҭтәыла импыҵахалоу аҵакырадгьылқәа рҟынтәи ахҵәацәа, аџьаус, агәабзиара, асоциалтә ахьчара аминистри Қырҭтәыла аиустициа аминистри рыдҵала иазгәаҭоу аҭагылазаашьаан аира иазкны амедицинатә аилыркаа иҟалар алшоит иадгалахар аматериалтә формала.
  2. Аира иазкны амедицинатә аилыркаа ареквизитқәа, уи аиқәыршәареи анацҳареи аҵас иҳәаақәҵахоит Қырҭтәыла импыҵахалоу аҵакырадгьылқәа рҟынтәи ахҵәацәа, аџьаус, агәабзиара, асоциалтә ахьчара аминистри Қырҭтәыла аиустициа аминистри рыдҵала. 
  3. Агентрахь аира иазкны амедицинатә аилыркаа адәықәҵаҩ аусбарҭа/ахаҿы аԥхықәра рыдуп идәықәҵоу амедицинатә аилыркаа аиашареи анаӡареи, убри аҭагылазаашьа ада, уи инаӡаны ахарҭәаара алшара аныҟам иахәҭоу аинформациа аԥшаара алшара аҟамзаара ада. 
  4. Абри ахәҭаҷла иазгәаҭоу аира иазкны амедицинатә аилыркаа инаӡаны иаламзар Қырҭтәыла импыҵахалоу аҵакырадгьылқәа рҟынтәи ахҵәацәа, аџьаус, агәабзиара, асоциалтә ахьчара аминистри Қырҭтәыла аиустициа аминистри рыдҵала иазгәаҭоу аинформациа, агентра азинмчра амоуп инанамыгӡар аира арегистрациа.
  Қырҭтәыла 2018 шықәса ԥхынгәымза 5 азакәан №3075 - авебдаҟьа, 11.07.2018 ш.


  Ахәҭаҷ 25. Аира арегистрациаан ахәыҷы ихьӡ, ижәла, иира аҭыԥ аҳәаақәҵара
  1. Аира арегистрациаан ахәыҷы ихьӡ, ижәла, иира аҭыԥ аҳәаақәҵара аҵас ишьақәыргылахоит Қырҭтәыла аиустициа аминистр идҵала.
  2. Аира арегистрациаан азинмчра змоу ахаҿы адырра ҟаимҵар ахәыҷы ахьӡ иҭара иазкны, атәылауаҩратә актқәа ррегистрациатә орган ахәыҷы ихаҵара-аԥҳәысра азгәаҭарала инаҭоит уи ахьӡ ҷыдалатәи аелектронтә программа ала, агентра адыррақәа рбазаҿ иҭагалоу, иашьашәалоу ахаҵара-аԥҳәысра иаццоу ахьӡқәа рҟынтәи, машәыршақә алхра апринципла. 


  Ахәҭаҷ 26. Аира арегистрациаан ахәыҷы иани иаби рҭаҩра
  1. Аҭаацәара иалоу ани аби рхәыҷы ихыҵхырҭа ишьақәыргылахоит ахаҵеи аԥҳәыси акны рырзаҳалла ма руаӡәк ирзаҳалла, ахәыҷы иира, ани аби рыԥҳәысаагара шьақәзырӷәӷәоу адокументқәа рыла.
  2. Аб иԥсҭазаара алҵраан ахәыҷы аҭаацәара иалоу ани аби дрыхшеит ҳәа дыԥхьаӡахоит, уи диизар аб иԥсҭазаара алҵра аҟынтә 10 мза иахмырԥакәа. 
  3. Аҭаацәара иалам ани аби рхәыҷы ихыҵхырҭа ишьақәыргылахоит ани аби еилахәу рырзаҳалла, ахәыҷы иира шьақәзырӷәӷәоу адокументла. 
  4. Ахәыҷы дылхылҵуазар аҭаацәара иалам ан, иҟамзар ани аби еилахәу рырзаҳал ма аӡбарҭа аӡбамҭа абра ашьақәыргылара иазкны, аиратә атәылауаҩратә акт аҭаҩымҭаҿ ахәыҷы иаб идыррақәа иазгәаҭахаӡом. 
  5. Аҭаацәара иалам ани аби раан аиратә атәылауаҩратә акт аҭаҩымҭаҿ ан илызкны адыррақәа иазгәаҭахоит аира шьақәзырӷәӷәоу адокумент, ан лырзахал иашьаҭакны, мацара аб изкны адыррақәа - ани аби еилахәу рырзаҳал иашьаҭакны. Аира арегистрациа амоментазы ан лыԥсҭазаара далҵхьазар, аӡбарҭа ала дыԥхьаӡазар хабарда дыӡит ҳәа ма илымыхызар анра азин, аиратә атәылауаҩратә акт аҭаҩымҭаҿ ан илызкны адыррақәа иазгәаҭахоит аира шьақәзырӷәӷәоу адокумент иашьаҭакны, мацара аб изкны адыррақәа - аб ирзаҳал иашьаҭакны.
  6. Аҭаацәара алазаара аҩныҵҟа ирхылҵыз ахәыҷы дыԥхьаӡахаӡом аҭаацәара иалоу ани аби ирхылҵыз ҳәа, аира арегистрациаан иадгалахозар ахәыҷы иани уи лхаҵеи иашьашәалоу рырзаҳал. 
  7. Аҭаацәара иалоу ани аби руаӡәк ирзаҳал иашьаҭакны ахәыҷы иира арегистрациаан убри ан(аб), зырзаҳалда инагӡахазар аира арегистрациа, азин имоуп, убри аамҭа аҟынтә, уи изы иандырхаз ма иандырхаракәыз аира арегистрациа иазкны, шықәсык аҩныҵҟа аимактәны иҟаиҵар аиратә атәылауаҩратә акт аҭаҩымҭаҿ иазгәаҭоу адыррақәа. Адыррақәа разашшра азин аҿиара аамҭазы ахәыҷы иаб(иан) зықәранаӡам иакәзар, азашшра аҿҳәара иԥхьаӡахоит уи ила ақәранӡа анаӡара аҟынтә.
  Қырҭтәыла 2015 шықәса хәажәкырамза 20 азакәан №3347 - авебдаҟьа, 31.03.2015 ш.


  Ахәҭаҷ 27. Хаҭалатәи аномер анашьара 
  1. Хаҭалатәи аномер ауп ахаҿы иуникалу иидентификациатә дырра, зыԥсахра азин ыҟам, Қырҭтәыла азакәанԥҵарала ишиашоу иазгәаҭоу аҭагылазаашьақәа рыда.
  2. Ахаҿы ихаҭалатәи аномер ианашьахоит иира арегистрациаан, “Қырҭтәыла атәылауаҩцәа, Қырҭтәыла аҟны инхоу атәымуаҩцәа ррегистрациа, рпаспорт, Қырҭтәыла атәылауаҩ ипаспорт аҭара аҵас иазкны” Қырҭтәыла азакәанла иҳәаақәҵоу аҭагылазаашьақәа раан. Хаҭалатәи аномер анашьара аҵас иҳәаақәҵахоит Қырҭтәыла аиустициа аминистр идҵала.
  3. Қырҭтәыла аиустициа аминистр, Қырҭтәыла адәахьтәи усқәа рминистр еилахәу рыдҵала иазгәаҭоу аҭагылазаашьаан аира арегистрациа иҟалар алшоит инагӡахар хаҭалатәи аномер анашьараада. 
  Қырҭтәыла 2014 шықәса лаҵарамза 29 азакәан №2482 - авебдаҟьа, 29.05.2014 ш.


  Ахәҭаҷ 28. Икажьны ирбаз ахәыҷы иира арегистрациа 
  1. Икажьны ирбаз ахәыҷы иира арегистрациа аҵаҵӷәоуп абикәынратә, ахӡыӡааратә орган ахырхара аира арегистрациа иазкны. Ахырхараҿ иазгәаҭазароуп ахәыҷы ихьӡ, ижәла, иира арыцхә, аҭыԥ.
  2. Абри ахәҭаҷ актәи апунктаҿ иарбоу ахырхара иацзароуп алкаа ахәыҷы иқәра ашьақәыргылара иазкны.


  Ахәҭаҷ 29. Зыԥсы ҭамкәа ииз иира арегистрациа 
  1. Зыԥсы ҭамкәа ииз иира арегистрациа инагӡахоит аира арегистрациазы абри азакәанла ишьақәыргылоу аҵасла. Зыԥсы ҭамкәа ииз иԥсҭазаара алҵра арегистрациа инагӡахаӡом. 
  2. Аиратә атәылауаҩратә акт аҭаҩымҭаҿ зыԥсы ҭамкәа ииз ихьӡ, ижәла иазгәаҭахаӡом. 


  Ахәҭаҷ 30. Аекстракорпоралтә аӷьаркра иалҵшәаны ииз ахәыҷы иира арегистрациа 
  Аекстракорпоралтә аӷьаркра иалҵшәаны ииз ахәыҷы иира арегистрациа инагӡахоит абри азакәан “Агәабзиара ахьчара иазкны” Қырҭтәыла азакәан, Қырҭтәыла аиустициа аминистр идҵала ишьақәыргылоу аҵас иашьашәаланы.


                                     Ахы III. Абра ашьақәыргыларатә регистрациа


  Ахәҭаҷ 31. Абра ашьақәыргылара 
  Абра ашьақәыргылара ауп ахаҿы ахәыҷы иабыс аԥхьаӡара аиуристтә ҵакы змоу афакт, зрегистрациа атәылауаҩратә актқәа ррегистрациатә орган инанагӡоит азинмчра змоу ахаҿы ирзаҳал ма аӡбарҭа аӡбамҭа иашьаҭакны.


  Ахәҭаҷ 32. Абра ашьақәыргыларатә регистрациа иазкны атәылауаҩратә актқәа ррегистрациатә органахь ахырхара азинмчра 
  1. Абра ашьақәыргылара арегистрациа иазкны атәылауаҩратә актқәа ррегистрациатә органахь ахырхара азин ирымоуп:
  а) ахәыҷы иира амоментазы аҭаацәара иалам ани аби еилахәны;
  б) ахәыҷы (ақәранӡа анаӡара ашьҭахь), уи иани иаби руаӡәк, абикәын ма ахӡыӡааҩ, абра шьақәыргылазар аӡбарҭа аӡбамҭала;
  г) ахәыҷы иаб, ахәыҷы зықәранаӡам иакәзар, мацара ан лыԥсҭазаара далҵхьазар, аӡбарҭа ала хабарда дыӡит ҳәа дыԥхьаӡазар ма илымыхызар анра азин.
  2. Абра ашьақәыргылара иазкны ани аби еилахәу рырзаҳал макьана имииц ахәыҷы идҳәаланы иҟалар алшоит иадгалахар ан леимгәадура апериодаан. Абри аҭагылазаашьаан абра ашьақәыргылара арегистрациазы иаҭахӡам ани аби рырзаҳал ҿыц адгалара, ԥыхьатәи арзаҳал ирхынҳәымзар руаӡәк ма ани аби рыла. 
  3. Абра ашьақәыргылара арегистрациа инагӡахоит:
  а) ахәыҷы, изахьы инагӡатәу абра ашьақәыргылара арегистрациа, Қырҭтәыла атәылауаҩ иакәзар, ма уи иира арегистрациа азузар Қырҭтәыла азинмчра змоу аорган ала;
  б) зықәранаӡам ахәыҷы иани иаби руаӡәк Қырҭтәыла атәылауаҩ иакәзар ма Қырҭтәыла аҟны ҿҳәарада анхара азин змоу ахаҿы;
  г) абра ашьақәыргылара иазкны аӡбамҭа ишьҭнахзар Қырҭтәыла аӡбарҭа;
  д) абра ашьақәыргылара иазкны аӡбамҭа ишьҭнахзар даҽа ҳәынҭқаррак аӡбарҭа, идырызар Қырҭтәыла азакәанԥҵарала ишьақәыргылоу аҵасла.
  Қырҭтәыла 2015 шықәса хәажәкырамза 20 азакәан №3347 - авебдаҟьа, 31.03.2015 ш.


  Ахәҭаҷ 33. Аӡбарҭа аӡбамҭа абра ашьақәыргылара иазкны 
  1. Аӡбарҭа ахатә аӡбамҭа абра ашьақәыргылара иазкны уи азакәантә амчрахь алалара аҟынтә 5 аусуратә мшы аҿҳәара аҩныҵҟа идәықәнаҵоит атәылауаҩратә актқәа ррегистрациатә органахь аӡбамҭа ашьҭыхра аҭыԥ иахәаԥшны. 
  2. Абра ашьақәыргылара иазкны аӡбарҭа ала иадгалоу аӡбамҭа иашьаҭакны атәылауаҩратә актқәа ррегистрациатә орган инанагӡоит абра ашьақәыргылара арегистрациа, иашьашәалоу аԥсахра иаланагалоит атәылауаҩратә акт аҭаҩымҭаҿ. 
  3. Аӡбарҭа аӡбамҭа иашьаҭакны абра ашьақәыргылара арегистрациа аҵас иҳәаақәҵахоит Қырҭтәыла аиустициа аминистр идҵала, абри азакәанла даҽакы азгәаҭамзар. 


  Ахәҭаҷ 34. Абра ашьақәыргыларатә иалукааша аҵас 
  1. Аиратә атәылауаҩратә акт аҭаҩымҭаҿ ахәыҷы иабыс дазгәаҭазар ахаҿы, дарбану уи ибиологиатә иабым, атәылауаҩратә актқәа ррегистрациатә орган азинмчра амоуп абра ашьақәыргылара арегистрациа инанагӡар аиратә атәылауаҩратә акт аҭаҩымҭаҿ аныс/абыс иазгәаҭоу ахаҿқәа, абиологиатә аб еилахәу рыҳәарала ма аӡбарҭа аӡбамҭа иашьаҭакны.
  2. Аиратә атәылауаҩратә акт аҭаҩымҭаҿ ахәыҷы иаб идыррақәа иалагалазар абра ашьақәыргылара иазкны аӡбарҭа аӡбамҭа ма абра ашьақәыргылара атәылауаҩратә акт аҭаҩымҭа иашьаҭакны, абра ашьақәыргылара арегистрациа алшара ыҟоуп мацара аӡбарҭа аӡбамҭала, убри аҭагылазаашьа ада, абра ашьақәыргылара арегистрациа ианынагӡахаз ахәыҷы иира арегистрациаан. 
  3. Абри ахәҭаҷ актәи апунктла иҳәаақәҵоу аҵасла абра ашьақәыргылара арегистрациаан ахәыҷы иира арегистрациаан еиқәыршәоу абра ашьақәыргылара атәылауаҩратә акт аҭаҩымҭа иаԥыхуп ҳәа иԥхьаӡахоит. 


  Ахәҭаҷ 35. Зықәра наӡоу ахаҿы иахь абра ашьақәыргылара арегистрациа 
  1. Зықәра наӡоу иахь абра ашьақәыргылара арегистрациа, иара убас уи ижәла аԥсахра азин ыҟоуп мацара абри ахаҿы иақәшаҳаҭрала, мацара абри ахаҿы аӡбарҭа ала дыԥхьаӡазар ацхыраара зоуа ҳәа - аӡбарҭа аӡбамҭа иашьаҭакны.
  2. Абри ахәҭаҷ актәи апунктла иазгәаҭоу ақәшаҳаҭра иаҭахӡам, абра ашьақәыргылара арегистрациа инагӡахозар аӡбарҭа аӡбамҭа иашьаҭакны.
  3. Зықәра наӡоу ахаҿы иахь абра ашьақәыргылара арегистрациаан уи ижәла аԥсахра азин ыҟаӡам, абри ахаҿы иҿагыланы имҩаԥысуазар ашьаусӡбаратә ашьҭалара, урҭ рыбжьара, абри ахаҿы ишьҭазар Қырҭтәыла ма даҽа ҳәынҭқаррак азинхьчаратә органқәа ма адунеижәларбжьаратәи акриминалтә полициа аорганқәа (аинтерпол) рыла, убри аҭагылазаашьа ада, абра ашьақәыргылара иацны ахаҿы ижәла аԥсахра иазкны аӡбарҭа аӡбамҭаҿ ианазгәаҭоу.
  Қырҭтәыла 2015 шықәса хәажәкырамза 20 азакәан №3347 - авебдаҟьа, 31.03.2015 ш.
  Қырҭтәыла 2018 шықәса мшаԥымза 18 азакәан №2149 - авебдаҟьа, 01.05.2018 ш.


  Ахәҭаҷ 36. Ацхыраара зоуа иабра ашьақәыргылара 
  Ахәыҷы иаб дыԥхьаӡазар ацхыраара зоуа ҳәа, абра ашьақәыргылара арегистрациа азин ыҟоуп мацара аӡбарҭа аӡбамҭа иашьаҭакны.
  Қырҭтәыла 2015 шықәса хәажәкырамза 20 азакәан №3347 - авебдаҟьа, 31.03.2015 ш.


  Ахәҭаҷ 37. Абра ашьақәыргылара аира арегистрациаан
  Аира арегистрациаан ахаҿы ахәыҷы иабыс иԥхьаӡараан абра ашьақәыргылара арегистрациа инагӡахаӡом. 


  Ахәҭаҷ 38. Абра ашьақәыргылара арегистрациа аҿҳәара 
  Абра ашьақәыргылара арегистрациа инагӡахоит арзаҳал адгалара аҟынтә аусуратә мышкы аҿҳәара аҩныҵҟа.


  Ахәҭаҷ 39. Абра ашьақәыргыларатә атәылауаҩратә акт иаԥыхуп ҳәа аԥхьаӡара 
  Абра ашьақәыргыларатә атәылауаҩратә акт аҭаҩымҭа иаԥыхуп ҳәа иԥхьаӡахоит, аӡбарҭа ишьақәнаргылар, абра ашьақәыргыларатә атәылауаҩратә акт аҭаҩымҭаҿ ахәыҷы иабыс иазгәаҭоу ахаҿы уи иаб шиакәым. 


                                             Ахы IV. Аԥас аҟаҵара арегистрациа 


  Ахәҭаҷ 40. Аԥас аҟаҵара арегистрациа аҵаҵӷәы 
  Аԥас аҟаҵара ауп аиуристтә ҵакы змоу афакт, зрегистрациа атәылауаҩратә актқәа ррегистрациатә орган инанагӡоит аӡбарҭа аӡбамҭа иашьаҭакны.
  Қырҭтәыла 2017 шықәса лаҵарамза 4 азакәан №749 - авебдаҟьа, 24.05.2017 ш.


  Ахәҭаҷ 41. Аԥас аҟаҵара арегистрациа иазкны атәылауаҩратә актқәа ррегистрациатә органахь ахырхара азинмчра 
  Аԥас аҟаҵара арегистрациа иазкны атәылауаҩратә актқәа ррегистрациатә органахь ахырхара азинмчра ирымоуп аԥас аҟаҵаҩ, зықәра наӡоу, аусуралшара змоу ԥас иҟаҵоу, иара убас абикәынратә, ахӡыӡааратә орган.  


  Ахәҭаҷ 42. Ԥас иҟаҵоу ма уи иани иаби ирызкны адыррақәа рыԥсахра
  1. Аԥас аҟаҵара амаӡа ахьчара арманшәаларазы ԥас иҟаҵоу ихьӡ, ижәла, иира аҭыԥ, иира арыцхә, хаҭалатәи иномер, уи иани иаби ирызкны адыррақәа ԥач аҟаҵаҩ (ԥас аҟаҵаҩцәа) иазкны адыррақәа рыла аԥсахра инагӡахоит аӡбарҭа аӡбамҭа иашьаҭакны, ԥас аҟаҵара арегистрациаан.
  2. Ԥас иҟаҵоу ма уи иани иаби ирызкны адыррақәа рыԥсахраан иашьашәалоу аԥсахрақәа иалагалахоит ԥас иҟаҵоу итәылауаҩратә акт аҭаҩымҭаҿ, абри ахәҭаҷ а-3-тәи апунктла иазгәаҭоу аира ҿыц арегистрациат ҭагылазаашьа ада. 
  3. Ԥас иҟаҵоу изкны адырра (адыррақәа) аԥсахраан инагӡахоит ԥас иҟаҵоу иира ҿыц арегистрациа, аӡбарҭа аӡбамҭала даҽакы шьақәыргыламзар.
  4. 18 шықәсанӡа ԥас иҟаҵоу хаҭалатәи аномер изыԥсаххоит аӡбарҭа аӡбамҭа иашьаҭакны. Абри аҭагылазаашьаан инагӡахоит ԥас иҟаҵоу иира ҿыц арегистрациа.
  Қырҭтәыла 2012 шықәса лаҵарамза 25 азакәан №6301 - авебдаҟьа, 12.06.2012 ш.
  Қырҭтәыла 2017 шықәса лаҵарамза 4 азакәан №749 - авебдаҟьа, 24.05.2017 ш.


  Ахәҭаҷ 43. Аԥас аҟаҵара арегистрациа аиратә атәылауаҩратә акт аҭаҩымҭа аҟамзаараан 
  1. Аԥас аҟаҵара арегистрациаанӡа иааԥшыр, атәылауаҩратә актқәа адыррақәа рбазаҿ ишыхьчам ԥас иҟаҵоу ииратә атәылауаҩратә акт аҭаҩымҭа, уи иахь алшара ыҟамзар аира аиуристтә ҵакы змоу афакт ашьақәыргылара ма абри азакәан 85-тәи ахәҭаҷла иазгәаҭоу ҿыц арегистрациа, аԥас аҟаҵара арегистрациа инагӡахоит ԥас иҟаҵоу иира арегистрациа ашьҭахь.
  2. Убри ԥас иҟаҵоу аԥас иҟаҵараан, зиира арегистрациа змам Қырҭтәыла аҟны, захьы алшара ыҟам аира аиуристтә ҵакы змоу афакт ашьақәыргылара ма абри азакәан 85-тәи ахәҭаҷла иазгәаҭоу ҽыц арегистрациа, инагӡахоит аԥас аҟаҵареи аиреи ҿыц арегистрациа аӡбарҭа аӡбамҭала иҳәаақәҵоу ҿыц (иԥсаху) адыррақәа рыла. 
  3. Абри ахәҭаҷ актәи апунктла иазгәаҭоу аҭагылазаашьаан аинтерес змоу ахаҿы иуалԥшьоуп ахырхара ҟаиҵар агентрахь аира аиуристтә ҵакы змоу афакт ашьақәыргыларазы ма абри азакәан 85-тәи ахәҭаҷла иазгәаҭоу ҿыц арегистрациазы. Абри апунктла иҳәаақәҵоу аусмҩаԥгатә аҩныҵҟа иаанкылоит абри азакәан 44-тәи ахәҭаҷ а-2-тәи апунктла иазгәаҭоу аҿҳәара.
  Қырҭтәыла 2017 шықәса лаҵарамза 4 азакәан №749 - авебдаҟьа, 24.05.2017 ш.


  Ахәҭаҷ 44. Аӡбарҭа аӡбамҭақәа аԥас аҟаҵара иазкны, аԥас аҟаҵара иаԥыхуп ҳәа аԥхьаӡара/аԥас аҟаҵара ақәхра иазкны 
  1. Аӡбарҭа ахатә аӡбамҭа аԥас аҟаҵара иазкны идәықәнаҵоит атәылауаҩратә актқәа ррегистрациатә органахь аӡбамҭа ашьҭыхра аҭыԥ иахәаԥшны, мацара аӡбамҭа аԥас аҟаҵара иаԥыхуп ҳәа аԥхьаӡара/аԥас аҟаҵара ақәхра иазкны - атәылауаҩратә актқәа ррегистрациатә органахь аԥас аҟаҵара арегистрациа аҭыԥ иахәаԥшны. Атәылауаҩратә актқәа ррегистрациатә орган аӡбарҭа аӡбамҭа иазынацҳахоит уи азакәантә амчрахь алалара аҟынтә 5 аусуратә мшы аҿҳәара аҩныҵҟа.
  2. Атәылауаҩратә актқәа ррегистрациатә орган аԥас аҟаҵара иазкны аӡбарҭа аӡбамҭа ашьҭыхра аҟынтә 30 аусуратә мшы аҿҳәара аҩныҵҟа:
  а) инанагӡоит аԥас аҟаҵара арегистрациа;
  б) аӡбарҭа аӡбамҭа иашьаҭакны инанагӡоит иашьашәалоу аԥсахра (аԥсахрақәа) ԥас иҟаҵоу ииратә атәылауаҩратә акт аҭаҩымҭаҿ;
  г) аӡбарҭа аӡбамҭа иашьаҭакны абри азакәан 42-тәи, 43-тәи ахәҭаҷқәа рыла иазгәаҭоу аҭагылазаашьақәа раан инанагӡоит ԥас иҟаҵоу ииратә ҿыц арегистрациа.
  Қырҭтәыла 2017 шықәса лаҵарамза 4 азакәан №749 - авебдаҟьа, 24.05.2017 ш.


  Ахәҭаҷ 45. Аԥас аҟаҵара арегистрациа даҽа ҳәынҭқаррак аӡбарҭа аӡбамҭа иашьаҭакны 
  Аԥас аҟаҵара арегистрациа даҽа ҳәынҭқаррак аӡбарҭа аӡбамҭа иашьаҭакны инагӡахоит Қырҭтәыла иреиҳаӡоу аӡбарҭа ала абри аӡбамҭа азԥхьаӡара ашьҭахь, Қырҭтәыла адунеижәларбжьаратәи аиқәышаҳаҭрала ма аилаӡарала даҽакы азгәаҭамзар.
  
  Ахәҭаҷ 46. Аԥас аҟаҵаратә атәылауаҩратә акт аҭаҩымҭа иаԥыхуп ҳәа аԥхьаӡара 
  1. Аԥас аҟаҵара иаԥыхуп ҳәа аԥхьаӡара/аԥас аҟаҵара ақәхра иазкны аӡбарҭа аӡбамҭа азакәантә амчрахь алалара амш аҟынтә иаԥыхуп ҳәа иԥхьаӡоуп иашьашәалоу аԥас аҟаҵара атәылауаҩратә акт аҭаҩымҭагьы. 
  2. Аԥас аҟаҵара иаԥыхуп ҳәа аԥхьаӡара/аԥас аҟаҵара ақәра иарҿиоит ԥас иҟаҵоу ииратә атәылауаҩратә акт аҭаҩымҭаҿ иалагалоу аԥсахра (аԥсахрақәа) аԥыхра, убри адыррақәа рырҿыцра, иарбанқәоу аӡбарҭа аӡбамҭала иҳәаақәҵоу. Аӡбарҭа аӡбамҭала иҳәаақәҵамзар аԥас аҟаҵаразы адыррақәа реиқәырхаратә/рырҿыцратә азҵаара, уи иазаанхоит иҟоу адыррақәа, ани аби ирызкны адыррақәа рыда.
  3. Аԥас аҟаҵара амаӡа ахьчара арманшәаларазы ԥас иҟаҵоу иахь еиқәыршәазар аиратә атәылауаҩратә акт аҭаҩымҭа ҿыц, аԥас аҟаҵара иаԥыхуп ҳәа аԥхьаӡара/аԥас аҟаҵара ақәхраан ԥас иҟаҵоу ииратә атәылауаҩратә акт аҭаҩымҭа ҿыц амчраҿ иаанхоит, аӡбарҭа аӡбамҭала даҽакы шьақәыргыламзар. Аӡбарҭа аӡбамҭала аиратә атәылауаҩратә акт аҭаҩымҭа ҿыц иаԥыхуп ҳәа иԥхьаӡахар, иҵабыргуп ҳәа иԥхьаӡахар аӡбарҭа аӡбамҭала иҳәаақәҵоу аиратә атәылауаҩратә акт аҭаҩымҭа. Аӡбарҭа аӡбамҭала аиратә атәылауаҩратә акт аҭаҩымҭа ҿыц иаԥыхуп ҳәа иԥхьаӡахар, иҳәаақәҵамхар, аиратә атәылауаҩратә акт иарбан ҭаҩымҭоу иҵабыргуп ҳәа иԥхьаӡатәу, иҵабыргуп ҳәа иԥхьаӡахоит иарбоу акт убри аҩыза аҭаҩымҭа, иазгәаҭоу адыррақәа аӡбарҭа иахьарҿыцыз. 
  4. Аԥас аҟаҵаратә атәылауаҩратә акт аҭаҩымҭа иаԥыхуп ҳәа аԥхьаӡараан ԥас иҟаҵоу аӡбарҭа аӡбамҭа иашьаҭакны изаанхоит аԥас аҟаҵара иадҳәаланы иԥсаху адыррақәа, ани аби ирызкны адыррақәа рыда.
  Қырҭтәыла 2017 шықәса лаҵарамза 4 азакәан №749 - авебдаҟьа, 24.05.2017 ш.


  Ахәҭаҷ 47. Аԥас аҟаҵара амаӡа ахьчара 
  1. Аԥас аҟаҵара арегистрациатә дыррақәа рыҭара абиологиатә аб(ан), аԥас аҟаҵаҩ, зықәра наӡоу ԥас иҟаҵоу рақәшаҳаҭрада иҟалаӡом, азакәанла ишиашоу иазгәаҭоу аҭагылазаашьақәа рыда. 
  2. Аԥас аҟаҵаҩ азинмчра имоуп аԥкрақәа рыда иоур аинформациа аԥас аҟаҵара арегистрациа иазкны.
  3. Ԥас иҟаҵоу азинмчра имоуп аԥас аҟаҵара арегистрациа иазкны аинформациа иоур аԥкрақәа рыда, аԥас аҟаҵара иалҵшәаны уи иани иаби рдыррақәа иԥсаххамзар. Ԥас иҟаҵоу аԥас аҟаҵара аилыркаа иҭара аҵаси аԥҟарақәеи иҳәаақәҵахоит Қырҭтәыла аиустициа аминистр идҵала.
  4. Аԥас аҟаҵара арегистрациатә дыррақәа иҟалар алшоит ирыҭахар абикәынратә, ахӡыӡааратә орган аҳәарала, аусеилыргаратә орган ақәҵарала ма аӡбарҭа аӡбамҭа иашьаҭакны.


                                            Ахы V. Аԥҳәысаагара арегистрациа 


  Ахәҭаҷ 48. Аԥҳәысаагара аҿиара 
  Аԥҳәысаагара аҿиаразы ихымԥадатәиуп уи арегистрациа атәылауаҩратә актқәа ррегистрациатә орган ала.


  Ахәҭаҷ 49. Аԥҳәысаарагара арегистрациа аҭыԥ 
 1. Аԥҳәысаагара арегистрациа инагӡахоит аԥҳәысаагара зҭаху ахаҿқәа рыла иалху аҭыԥ иахәаԥшны. 
  2. Апенитенциалтә усбарҭаҿ иҭыԥырку ахаҿы иԥҳәысаагаратә регистрация инагӡахоит абри аусбарҭаҿ ҿыдала иалкаау аҭыԥаҿ. 
  Қырҭтәыла 2015 шықәса лаҵарамза 1 азакәан №3559 - авебдаҟьа, 18.05.2015 ш.


  Ахәҭаҷ 50. Аԥҳәысаагаратә регистрациа аԥҟарақәа 
  Аԥҳәысаагаратә регистрациазы ихымԥадатәиуп аԥҳәысаагара зҭаху ахаҿқәа рыԥҳәысаагаратә ақәра, рақәшаҳаҭра.


  Ахәҭаҷ 51. Аԥҳәысаагаратә ақәра
  1. Аԥҳәысаагара азин ыҟоуп 18 шықәса ақәра аҟынтә.
  2. (Иалхуп - 16.12.2015, №4650).
  3. Аусуралшараз аԥкра змоу зықәра наӡоу ахаҿқәа рыԥҳәысаагара азин ыҟоуп ахӡыӡааҩ заатәи иҩыратә ақәшаҳаҭрала, мацара ақәшаҳаҭра мап ацәкра ма ақәшаҳаҭра аиура алшара аҟамзаараан - аӡбарҭа аӡбамҭа иашьаҭакны.
  Қырҭтәыла 2015 шықәса ԥхынҷкәынмза 16 азакәан №4650 - авебдаҟьа, 28.12.2015 ш.


  Ахәҭаҷ 52. Аԥҳәысаагара арегистрациа 
  1. Аԥҳәысаагара арегистрациазы атәылауаҩратә актқәа ррегистрациатә орган иадгалахароуп аԥҳәысаагара зҭаху ахаҿқәа рҭахҳәага.
  2. Аԥҳәысаагара зҭаху ахаҿқәа атәылауаҩратә актқәа ррегистрациатә орган арзаҳал адыргалоит хаҭала ма ахаҭарнак ила. 
  3. Аԥҳәысаагара зҭаху ахаҿқәа арзаҳалаҿ ишьақәдырӷәӷәароуп, урҭ рзы ишыҟам абри азакәан 54-тәи ахәҭаҷла иазгәаҭоу аԥҳәысаагара иаԥырхагоу аҭагылазаашьақәа, ишдыру дара-дара ргәабзиара, рҭаацәаратә ҭагылазаашьа, ишырдыруа, иарбану хыԥхьаӡарала рыцыԥхьаӡа рзы абри аԥҳәысаагара, иара убас иазгәарҭароуп, ирымоу ирымаму ахшара.
  4. Аԥҳәысаагара арегистрациа инагӡахоит аԥҳәысаагара зҭаху ахаҿқәа, ианеиҵаха ҩыџьа зықәра наӡоу, аусуралшара змоу ашаҳаҭҩы алахәны. Аԥҳәысаагара аԥҳәысаагара зҭаху ахаҿы ихаҭарнак ила арегистрациа азин ыҟаӡам.
  5. Аԥҳәысаагара зҭаху ахаҿқәа рыҳәарала аԥҳәысаагара арегистрациа иҟалар алшоит инагӡахар агәырӷьаччаратә ҭагылазаашьаҿ. 
  6. Аԥҳәысаагара арегистрациа аҵас иҳәаақәҵахоит Қырҭтәыла аиустициа аминистр идҵала.


  Ахәҭаҷ 53. Аԥҳәысаагара зҭаху ахаҿы ила ажәла аԥсахра 
  1. Аԥҳәысаагара арегистрациаан аԥшәмацәа азин рымоуп, руаӡәк ижәла алырхыр рхатә азеиԥш жәлас, иара убас рҩыџьагьы ма руаӡәк иалихыр ихатә ажәла, иԥшәма ижәла ацҵарала иалҵшәаз ажәла. 
  2. Аԥҳәысаагара арегистрациаан аԥшәмацәа рыжәлақәа реицҵара азин ыҟаӡам, руаӡәк аԥҳәысаагараанӡа ижәла ҩбаны иҟазар. 
  2¹. Аԥҳәысаагара арегистрациаан ахаҿы ижәла аԥсахра иара убас азин ыҟаӡам, уи иҿагыланы имҩаԥысуазар ашьаусӡбаратә ашьҭалара, урҭ рыбжьара, абри ахаҿы ишьҭазар Қырҭтәыла ма даҽа ҳәынҭқаррак азинхьчаратә органқәа ма адунеижәларбжьаратәи акриминалтә полициа аорганизациа (аинтерпол) ала. Абри аҭагылазаашьаан инагӡахоит мацара аԥҳәысаагара арегистрациа ажәла аԥсахра ада. 
  3. Аҭаацәара иалоу ахаҿы аԥҳәысаагара аанкылара ада аҩынтәтә аҭаацәара далалазар, иԥсахызар ижәла, уи аҩынтәтә иԥҳәысаагара иаԥыхуп ҳәа аԥхьаӡараанӡа уи ижәлаҵәҟьас иԥхьаӡахоит аҵыхәтәаны арегистрациа зызуз аԥҳәысаагаратә акт аҭаҩымҭаҿ иазгәаҭаз ажәла. 
  Қырҭтәыла 2018 шықәса мшаԥымза 18 азакәан №2149 - авебдаҟьа, 01.05.2018 ш.


  Ахәҭаҷ 54. Аԥҳәысаагара иаԥырхагоу аҭагылазаашьақәа 
  1. Аԥҳәысаагара азин ыҟаӡам:
  а) убри ахаҿқәа рыбжьара, руаӡәк аҭаацәара далалазар даҽаӡәы иҟны;
  б) еизааигәоу ауацәа рыбжьара;
  г) абиологиатә, ибиологиатәым аиашьа аиаҳәшьа рыбжьара;
  д) аԥас аҟаҵаҩ, ԥас иҟаҵоу рыбжьара;
  е) убри ахаҿқәа рыбжьара, зҟынтәи руаӡәк ацхыраара зоуа иоуп, иарбанқәоу ишьҭазымҵаз Қырҭтәыла атәылауаҩратә кодекс 1172-тәи ахәҭаҷ а-2-тәи ахәҭала иазгәаҭоу аԥҳәысаагаратә аиқәышаҳаҭра.
  2. Абри ахәҭаҷ актәи апункт “б” - “д” апунктеиҵаҿ ихархәахоит ԥас аҟаҵара иалҵшәаны аиуаратә аизыҟазаашьа ақәхраангьы. 
  Қырҭтәыла 2015 шықәса хәажәкырамза 20 азакәан №3347 - авебдаҟьа, 31.03.2015 ш.


                                                 Ахы VI. Аилыҵра арегистрациа 


  Ахәҭаҷ 55. Аилыҵра арегистрациа 
  1. Аилыҵразы ихымԥадатәиуп уи арегистрациа атәылауаҩратә актқәа ррегистрациатә орган ала. 
  2. Аилыҵра арегистрациазы атәылауаҩратә актқәа ррегистрациатә орган иадгалахароуп азинмчра змоу ахаҿы ирзаҳал. Аилыҵра арегистрациа иара убас иҟалар алшоит инагӡахар аилыҵра иазкны абри азакәан 58-тәи ахәҭаҷ иашьашәаланы иадгалоу аӡбарҭа аӡбамҭа иашьаҭакны.
  3. Атәылауаҩратә актқәа ррегистрациатә орган аилыҵра арегистрациа инанагӡоит, аԥшәмацәа руаӡәк Қырҭтәыла атәылауаҩ ма Қырҭтәыла аҟны анхара азин змоу ахаҿы иакәзар, иара убас аԥҳәысаагара арегистрациа азузар Қырҭтәыла азинмчра змоу аорган ала.
  4. Аилыҵра арегистрациа аҵас иҳәаақәҵахоит Қырҭтәыла аиустициа аминистр идҵала.


  Ахәҭаҷ 56. Аилыҵра арегистрациа аҳәарала атәылауаҩратә актқәа ррегистрациатә органахь ахырхара азинмчра 
  1. Аилыҵра арегистрациа аҳәарала атәылауаҩратә актқәа ррегистрациатә органахь ахырхара азин рымоуп:
  а) аилыҵра зҭаху аԥшәмацәа еилахәны;
  б) аԥшәмацәа руаӡәк:
  б.а) иҟазар аӡбарҭа аӡбамҭа аилыҵра иазкны;
  б.б) аҩбатәи аԥшәма аӡбарҭа ала дыԥхьаӡазар хабарда дыӡит ҳәа;
  б.г) (иалхуп - 20.03.2015; №3347);
  б.д) аҩбатәи аԥшәма ацәгьаура анагӡаразы иус ӡбазар аҭакрала 3 шықәса еиҵамкәа аҿҳәарала. 
  2. Аилыҵра арегистрациа аҳәарала атәылауаҩратә актқәа ррегистрациатә органахь Қырҭтәыла азакәанԥҵарала иазгәаҭоу аҭагылазаашьақәа раан иҟалар алшоит ахырхара ҟаиҵар аилыҵра зҭаху аԥшәма (аԥшәмацәа) ихаҭарнак. Ахаҭарнакратә азинмчра ишьақәырӷәӷәазароуп Қырҭтәыла азакәанԥҵарала ишьақәыргылоу аҵасла.
  Қырҭтәыла 2015 шықәса хәажәкырамза 20 азакәан №3347 - авебдаҟьа, 31.03.2015 ш.


  Ахәҭаҷ 57. Зус ӡбоу аԥшәма иҟны аилыҵра аҵас
  1. Зус ӡбоу аԥшәма иҟны аилыҵра аҵас арегистрациа инагӡахоит, аԥшәмацәа рыбжьара иҟамзар аимак урҭ еицырзеилахәу амал алкаараз, аусуралшара змам аԥшәма ихәарҭазы алимент ашәара ма рыхшара ирыдҳәаланы.
  2. Зус ӡбоу аԥшәма иҟны аилыҵра арегистрациа мап ацәкра аҵаҵӷәқәа рыҟазаара агәаҭаразы атәылауаҩратә актқәа ррегистрациатә орган зус ӡбоу аԥшәма адырра инаҭоит аилыҵра иазкны арзаҳал адгалара иазкны, изҳәаақәнаҵоит ахдырра змоу аҿҳәара аҩыратә аҭак адгаларазы. 
  3. Аҭак адгалара аҿҳәара еиҳамзароуп ацҳамҭа ашьҭра амш аҟынтә мызкы, зус ӡбоу аԥшәма ақәнагақәыршәара Қырҭтәыла аҟны ихигозар. Зус ӡбоу аԥшәма даҽа ҳәынҭқаррак абахҭатә усбарҭаҿ иҟазаараан иарбоу аҿҳәара еиҳамзароуп ацҳамҭа ашьҭра амш аҟынтә 6 мза.
  4. Зус ӡбоу аԥшәма аԥшәмацәа рыбжьара абри ахәҭаҷ актәи апунктла иазгәаҭоу аимак аҟамзаара иазкны адырра ҟаиҵар ма иҳәаақәҵоу аҿҳәара аҩныҵҟа иадимгалар аҩыратә аҭак, атәылауаҩратә актқәа ррегистрациатә орган инанагӡоит аилыҵра арегистрациа.
  Қырҭтәыла 2012 шықәса лаҵарамза 25 азакәан №6301 - авебдаҟьа, 12.06.2012 ш.
  Қырҭтәыла 2015 шықәса хәажәкырамза 20 азакәан №3347 - авебдаҟьа, 31.03.2015 ш.


  Ахәҭаҷ 58. Аӡбарҭа аӡбамҭа аилыҵра иазкны 
  1. Аӡбарҭа ахатә аӡбамҭа аԥшәмацәа реилыҵра иазкны уи азакәантә амчрахь алалара аҟынтә 5 аусуратә мшы аҿҳәара аҩныҵҟа идәықәнаҵоит атәылауаҩратә актқәа ррегистрациатә органахь аӡбамҭа ашьҭыхра аҭыԥ иахәаԥшны.
  2. Аилыҵра иазкны аӡбарҭа аӡбамҭа иашьаҭакны атәылауаҩратә актқәа ррегистрациатә орган инанагӡоит аилыҵра арегистрациа, абри аӡбамҭа азакәантә амчрахь алалара арыцхә иамыхәаԥшыкәа. 
  3. Атәылауаҩратә актқәа ррегистрациатә орган азинмчра амоуп инанамыгӡар аилыҵра арегистрациа, аилыҵра иазкны аӡбарҭа аӡбамҭала ишьақәыргыламзар аԥшәмацәа рыцыԥхьаӡа рхаҭалатәи аномер (абри аҩыза аҟазаараан), ахьӡ, ажәла, аира аҭыԥ, аԥҳәысаагара арегистрациа арыцхә ма арегистрациа назыгӡоу аорган ахьӡ. 
  4. Аӡбарҭа аӡбамҭа иашьаҭакны аилыҵра арегистрациа аҵас иҳәаақәҵахоит Қырҭтәыла аиустициа аминистр идҵала, абри азакәанла даҽакы азгәаҭамзар.
  Қырҭтәыла 2018 шықәса рашәарамза 27 азакәан №2636 - авебдаҟьа, 06.07.2018 ш.


Ахәҭаҷ 59. Аилыҵраан аԥшәма ила ажәла аиқәырхара, аԥҳәысаагараанӡатәи ажәла архынҳәра 
  1. Аԥшәма, дарбану аԥҳәысаагара иалҵшәаны изыԥсахыз ажәла, азинмчра имоуп аилыҵра арегистрациаан иӡбар, аилыҵра ашьҭахьгьы иныҟәигар аԥҳәысаагара иазкны иԥсаху ажәла. Иара убас, уи илшоит аилыҵра арегистрациаан ма уажәшьҭаншәа даҳәар даҳәар аԥҳәысаагараанӡатәи ижәла архынҳәра. 
  2. Аилыҵра арегистрациаан ахаҿы ижәла аԥсахра азин ыҟаӡам, уи иҿагыланы имҩаԥысуазар ашьаусӡбаратә ашьҭалара, урҭ рыбжьара, абри ахаҿы ишьҭазар Қырҭтәыла ма даҽа ҳәынҭқаррак азинхьчаратә органқәа ма адунеижәларбжьаратәи акриминалтә полициа аорганизациа (аинтерпол) ала. Абри аҭагылазаашьаан инагӡахоит мацара аилыҵра арегистрациа ажәла аԥсахра ада. Иарбоу аԥкра иакьысӡом убри аҭагылазаашьа, аилыҵра арегистрациа аӡбарҭа аӡбамҭа иашьаҭакны ианынагӡахоу, аилыҵраан аԥшәма/аԥшәмацәа рыла ажәла аԥсахра иазкны аӡбарҭаҿ иазгәаҭазар. 
  Қырҭтәыла 2018 шықәса мшаԥымза 18 азакәан №2149 - авебдаҟьа, 01.05.2018 ш.


  Ахәҭаҷ 60. Аилыҵра арегистрациа аҿҳәара 
  1. Абри азакәан 56-тәи ахәҭаҷ актәи апункт “а” - “б.б” апунктеиҵала иазгәаҭоу аҭагылазаашьақәа раан аилыҵра арегистрациа ианынагӡахоу арзаҳал адгалара аҟынтә 5 аусуратә мшы ишаалагазҵәҟьа, абри аҿҳәара аҩныҵҟа аилыҵраз мап имкыр арзаҳал еиқәзыршәаз аԥшәма, мацара еилахәны арзаҳал адгалараан - аԥшәмацәа руаӡәк. 
  2. 3 шықәса еиҵамкәа аҿҳәарала зус ӡбоу аԥшәма иҟны аилыҵра арегистрациа инагӡахоит абри азакәан 57-тәи ахәҭаҷла иазгәаҭоу аҭак аиура аҟынтә 2 аусуратә мшы аҿҳәара аҩныҵҟа, мацара аҭак атәылауаҩратә актқәа ррегистрациатә орган ала ишьақәыргылоу аҿҳәара аҩныҵҟа адымгалараан - абри аҿҳәара ацара аҟынтә 2 аусуратә мшы аҿҳәара аҩныҵҟа.
  Қырҭтәыла 2012 шықәса лаҵарамза 25 азакәан №6301 - авебдаҟьа, 12.06.2012 ш.
  Қырҭтәыла 2015 шықәса хәажәкырамза 20 азакәан №3347 - авебдаҟьа, 31.03.2015 ш.



  Ахәҭаҷ 61. Аилыҵра ақәхра амомент 
  Аилыҵраан аԥҳәысаагара иқәхуп ҳәа иԥхьаӡоуп аилыҵра амомент аҟынтә.


                                     Ахы VII. Ахьӡ ма ажәла аԥсахра арегистрациа 


  Ахәҭаҷ 62. Ахьӡ ма ажәла аԥсахра азин 
  1. Қырҭтәыла атәылауаҩ, иара убас Қырҭтәыла аҟны астатус змоу атәылауаҩра змам ахаҿы, зиира арегистрациа зызуу Қырҭтәыла аҟны (абри азакәан 85-тәи ахәҭаҷ иашьашәаланы инагӡоу аира арегистрациа ада), азин рымоуп, ирыԥсахыр ахьӡ ма ажәла.
  2. Ахьӡ ма ажәла аԥсахразы ихымԥадатәиуп атәылауаҩратә актқәа ррегистрациатә орган ала ахьӡ ма ажәла аԥсахра арегистрациа. 
  3. Ахьӡ ма ажәла аԥсахра арегистрациа аҵаҵӷәоуп азинмчра змоу ахаҿы ирзаҳал, абри ахала иазгәаҭоу аҭагылазаашьақәа рыҟазаара. 
  Қырҭтәыла 2012 шықәса лаҵарамза 25 азакәан №6301 - авебдаҟьа, 12.06.2012 ш.
  
  Ахәҭаҷ 63. Аусуралшара змам ма зылшара ԥку ахаҿы ихьӡ ма ижәла аԥсахра 
  1. 16 шықәса аҟынтә 18 шықәсанӡа зықәранаӡам ихьӡ ма ижәла аԥсахра азин ыҟоуп абри ахаҿы иҳәарала, уи иани иаби ма даҽа азакәантә хаҭарнак иақәшаҳаҭрала. 
  2. 16 шықәсанӡа зықәранаӡам ихьӡ ма ижәла аԥсахра инагӡахоит уи иани иаби реиқәышаҳаҭрала. Ани аби реиқәымшаҳаҭраан зықәранаӡам ихьӡ ма ижәла аԥсахра азҵаара уи иинтересқәа разгәаҭарала иаӡбоит аӡбарҭа.
  3. Аҭаацәара иалам ан лыла абри ахала ишьақәыргылоу аҵасла ажәла аԥсахраан, иара убас убри ан(аб) лыла ажәла аԥсахраан, зыжәлагьы ныҟәигоу зықәранаӡам лхәыҷы, ани аби еиуеиҧшым ажәлақәа рымоуп, 10 шықәсанӡа зықәранаӡам ижәла иԥсаххоит ан(аб) лыжәла аԥсахра иацны. 
  4. Зықәранаӡам ихыҵызар 10 шықәса, уи ихьӡ ма ижәла аԥсахра алшара ыҟоуп мацара уи иақәшаҳаҭрала. 
  5. Ацхыраара зоуа ихьӡ ма ижәла аԥсахра азин ыҟоуп уи иҳәарала, ацхырааҩ ицхыраарала, аӡбарҭа аӡбамҭала даҽакы иҳәаақәҵамзар. 
  6. Зылшара ԥку зықәра наӡоу ихьӡ ма ижәла аԥсахра азин ыҟоуп абри ахаҿы иҳәарала, уи ихӡыӡааҩ иақәшаҳаҭрала. 
  Қырҭтәыла 2015 шықәса хәажәкырамза 20 азакәан №3347 - авебдаҟьа, 31.03.2015 ш.


  Ахәҭаҷ 64. Ахьӡи ажәлеи аԥсахратә ԥҟарақәа
  1. Зықәра наӡоу ахаҿы азин имоуп, ихатәгәаԥхарала иԥсахыр ахьӡ мацара знык, азакәанла даҽакы шьақәыргыламзар. 
  2. Ахаҿы илшоит иԥсахыр ажәла, ишьҭихыр:
  а) ани аби аимардаз рыжәла;
  б) ижәлантәи ауацәа руаӡәк ижәла;
  г) ихатә ажәла, абри апункт “б” апунктеиҵала иазгәаҭоу иуацәа руаӡәк ижәла аимадара иалҵшәаны ироуз ажәла;
  д) афактла ааӡаҩ ижәла;
  е) аԥас аҟаҵаҩ ижәла;
  в) аԥҳәысаагараанӡатәи ажәла, аҭаацәара алҵраан уи имырхынҳәызар абри ажәла;
  з) аб ижәла, абри азакәан III ахала ишьақәыргылоу аҵасла абра ашьақәыргылараан;
  ҭ) аҭоурыхтә жәла, абри азакәан 65-тәи ахәҭаҷла ишьақәыргылоу аҵасла;
  и) даҽа ҳәынҭқарратә азинмчра змоу ала иара ианашьоу ажәла. 
  3. Абри ахәҭаҷ а-2-тәи апункт “и” апунктеиҵала иазгәаҭоу аԥҟара аҟазаараан ахаҿы ижәла аԥсахра алшара ыҟоуп, уи ииратә атәылауаҩратә акт Қырҭтәыла аҟны арегистрациа азузар, даҽа ҳәынҭқарратә азинмчра змоу аорган ала абри ахаҿы даҽа жәлак ианашьара ашьҭахь уи Қырҭтәыла атәылауаҩра иоузар. 
  4. Зықәра наӡоу ахаҿы азин имоуп, абри ахәҭаҷ а-2-тәи апункт “а” - “д”, “ҭ” апунктеиҵала иазгәаҭоу иарбанызаалак аҵаҵӷәыла ижәла иԥсахыр мацара знык, абри азакәанла даҽакы шьақәыргыламзар. 
  5. Иқәырӡхазар абри азакәан 35-тәи ахәҭаҷ а-3-тәи апунктла, 53-тәи ахәҭаҷ 2¹ апунктла ма 59-тәи ахәҭаҷ а-2-тәи апунктла иазгәаҭоу ажәла аԥсахра аԥкра аҵаҵӷәы, ахаҿы азин имоуп, даҳәар ажәла аԥсахра абри азакәанла ишьақәыргылоу азеиԥш ҵас иашьашәаланы.
  Қырҭтәыла 2014 шықәса лаҵарамза 29 азакәан №2482 - авебдаҟьа, 29.05.2014 ш.
  Қырҭтәыла аконституциатә аӡбарҭа 2016 шықәса нанҳәамза 4 аӡбамҭа №2/4/570 - авебдаҟьа, 11.08.2016 ш.
  Қырҭтәыла 2017 шықәса хәажәкырамза 14 азакәан №1725 - авебдаҟьа, 25.12.2017 ш.
  Қырҭтәыла 2018 шықәса мшаԥымза 18 азакәан №2149 - авебдаҟьа, 01.05.2018 ш.


  Ахәҭаҷ 65. Аҭоурыхтә ажәла арҿыцра 
  1. Ахаҿы илшоит даҳәар ихатә аҭоурыхтә ажәла арҿыцра, арҵабыргыгақәа реилазаарала ишьақәырӷәӷәахозар, уи ижәла ишыҿиаз даҽа жәлак ирҿыцны аҟаҵара ма уи иҭоурыхтә ажәла ахаҭарнак ила даҽа жәлак аиура иалҵшәаны. 
  2. Даҽа арҵабыргыгақәак ирыцны аҭоурыхтә арҿыцра ҵаҵӷәыс иара убас иҟалар алшоит ишьҭыххар ишьақәырӷәӷәоу аҭҵаарадырратә агәаанагара, излашьақәырӷәӷәахоу абри ахәҭаҷ актәи апунктаҿ иазгәаҭоу аҭагылазаашьақәа рыҟазаара.
  3. Аҭоурыхтә ажәла арҿыцра аҵас иҳәаақәҵахоит Қырҭтәыла аиустициа аминистр идҵала.
  
  Ахәҭаҷ 66. Ажәла азакәантә азхаҵара
  1. Ахаҿы ипаспорт ма идокументқәа рҿы иазгәаҭоу ажәла, иарбану иашьамшәалоу уи ииратә атәылауаҩратә акт аҭаҩымҭаҿ иазгәаҭоу ажәла, иҟалар алшоит иазхаҵахар азакәантәны, аиратә атәылауаҩратә акт аҭаҩымҭаҿ иазгәаҭоу ажәлахь ахынҳәра (апаспорт ма адокументқәа раиура) ирыдҳәалазар иаҩцацәоу ахарџьқәа, аџьацзаара.
  2. Ажәла азакәантәуп ҳәа азхаҵара азин ыҟоуп, абри азакәан аусура аларгаранӡа 5 шықәса рыҩныҵҟа ахаҿы ипаспорт ма даҽа иарбанызаалак аофициалтә документ имазҭгьы ажәлала, иарбану иашьамшәалоу уи ииратә атәылауаҩратә акт аҭаҩымҭаҿ иазгәаҭоу ажәла.
  Қырҭтәыла 2012 шықәса лаҵарамза 25 азакәан №6301 - авебдаҟьа, 12.06.2012 ш.
  
  Ахәҭаҷ 67. Ажәла ашьақәыргылара 
  1. Ахаҿы, зииратә атәылауаҩратә акт аҭаҩымҭаҿ иазгәаҭам ажәла, уи игәаԥхарала, иҟалар алшоит изышьақәыргылахар иуа ижәла, ма даҽа жәлак, уи ихы иаирхәоз абри азакәан аусура иалагаанӡа ианеиҵаха 5 шықәса, иарбану ишьақәырӷәӷәахаракәу еиқәыршәоу адокументқәа, даҽа арҵабыргыгақәак рыла. 
  2. Абри ахәҭаҷ актәи апункт иашьаҭакны ажәла ашьақәыргылара алшара аҟамзаараан ахаҿы иҟалар алшоит изышьақәыргылахар ихатә ма иуа ихьӡ аҟынтә иҿиаз ажәла иара ииҭаху алгамҭала ма алгамҭада.


  Ахәҭаҷ 67¹. Ахьӡ ма ажәла аԥсахра/ажәла ашьақәыргылара/ажәла изакәантәуп ҳәа азхаҵара иазкны 16 шықәса аҟынӡа инаӡаз ахаҿы ирзаҳал адгалара, аҭҵаара 
  1. 16 шықәса аҟынӡа инаӡаз ахаҿы иуалԥшьоуп абри ахала иазгәаҭоу аҵаҵӷәылп ахьӡ ма ажәла аԥсахра/ажәла ашьақәыргылара/ажәла изакәантәуп ҳәа азхаҵара аҳәарала хаҭала ахырхара ҟаиҵар агентра иашьашәалоу аҵакырадгьылтә усурахь ма аҳәаанҭыҵ Қырҭтәыла адипломаттә ахаҭарнакра ма аусбарҭахь. 
  2. Ахьӡ ма ажәла аԥсахра/ажәла ашьақәыргылара/ажәла изакәантәуп ҳәа азхаҵара азҵаара еилнаргоит, иаӡбоит агентра иашьашәалоу аҵакырадгьылтә усура. Ажәла аԥсахра/ажәла ашьақәыргылара/ажәла изакәантәуп ҳәа азхаҵара азҵаара агентра иашьашәалоу аҵакырадгьылтә усура еилнаргоит Қырҭтәыла азеиԥш административтә кодекс VIII ахала иформалу административтә аусмҩаԥгатәаз ишьақәыргылоу аҵасла, абри азакәанла иҳәаақәҵоу ахатәҷыдарақәа разгәаҭарала. 
  3. Агентра иашьашәалоу аҵакырадгьылтә усураҿ мацара аусзуҩык дыҟазар, ажәла аԥсахра/ажәла ашьақәыргылара/ажәла изакәантәуп ҳәа азхаҵара иадҳәалоу административтә аусмҩаԥгатәаҿ ҿырҳәалатәи азыӡырҩра амҩаԥгараан аилатәара ахаҭыԥуаҩ изинмчра иҟалар алшоит инаигӡар аилатәара ахантәаҩы. 
  4. Аинтерес змоу ахаҿы ҿырҳәалатәи азыӡырҩра амҩаԥгара иазкны иҟалар алшоит адырра иоур инхарҭа ҭыԥаҿ аҩыратә ацҳамҭа ашьҭра, аҭелла аицәажәара ма икьаҿу атексттә ацҳамҭа ашьҭра ма аелектронтә ԥошьҭала (аҟазаараан) ацҳамҭа ашьҭра амҩала. Аинтерес змоу ахаҿы ҿырҳәалатәи азыӡырҩра арыцхә ирдырхароуп ҿырҳәалатәи азыӡырҩра амҩаԥгараанӡа 10 мшы иахмырԥакәа. 
  5. Ҿырҳәалатәи азыӡырҩраан аинтерес змоу ахаҿы иуалԥшьоуп иара ила иадгалоу адокументациа иашьаҭакны ишьақәирӷәӷәар ажәла аԥсахра/ажәла ашьақәыргылара/ажәла изакәантәуп ҳәа азхаҵара азы абри ахала иазгәаҭоу аҭагылазаашьақәа рыҟазаара.
  6. Ажәла аԥсахра/ажәла ашьақәыргылара/ажәла изакәантәуп ҳәа азхаҵара иазкны арзаҳал аилыргарада иааныжьхоит, ацҳамҭа аиура иамыхәаԥшыкәа, аинтерес змоу ахаҿы дцәырымҵыр агентра иашьашәалоу аҵакырадгьылтә усураҿ ҿырҳәалатәи азыӡырҩраҿ аҽалархәразы. 
  7. Абри ахәҭаҷ актәи, а-6-тәи апунктқәа рыла иазгәаҭоу хаҭала ахырхара, хаҭала ацәырҵра ауалԥшьақәа икьысӡом ахаҿы, уи илымшозар аиҭаҵра ихьанҭоу ачымазара ма ацәеижьтә ҭагылазаашьа иахҟьаны, иарбан ишьақәырӷәӷәахоу иашьашәалоу адыррала/адокументла. Абри аҭагылазаашьаан ахьӡ ма ажәла аԥсахра/ажәла ашьақәыргылара/ажәла изакәантәуп ҳәа азхаҵара иазкны арзаҳал иҟалар алшоит идгалахар агентратә азинмчра змоу ахаҿы аелектронтә коммуникациала ма ахаҭарнак ила. Ахаҭарнакратә азинмчра ишьақәырӷәӷәазароуп Қырҭтәыла азакәанԥҵарала ишьақәыргылоу аҵасла. Абри апунктла иазгәаҭоу аҭагылазаашьаан ҿырҳәалатәи азыӡырҩра имҩаԥгахаӡом, агентра иашьашәалоу аҵакырадгьылтә усура иақәнагоу аӡбамҭа шьҭнахуеит Қырҭтәыла азакәанԥҵарала ишьақәыргылоу азеиԥш ҵас иашьашәаланы.
  Қырҭтәыла 2018 шықәса мшаԥымза 18 азакәан №2149 - авебдаҟьа, 01.05.2018 ш.


  Ахәҭаҷ 68. Ахьӡ ма ажәла аԥсахра арегистрациа мап ацәкра 
  1. Ахьӡ аԥсахра азин ыҟаӡам, арзаҳалҟаҵаҩ хьӡыс иалихыр аԥхьаӡацқәа, ақәаԥқәа, агеометриатә фигурақәа, аграфикатә сахьақәа, асимволқәа, ацензура иаҵанамкуа ма ацәҳаратә жәақәа ма ахкырацәатә хьӡы. 
  2. Ажәларқәа реимадара азин ыҟаӡам, жәлак акәӡаргьы ҩбаны иҟоу. 
  3. Ахаҿы ихьӡ ма ижәла аԥсахра/ижәла ашьақәыргылара/ижәла изакәантәуп ҳәа азхаҵара азин ыҟаӡам, абри ахаҿы ацәгьаура анагӡараз игәҩара ркуазар, ишьҭазар Қырҭтәыла азинхьчаратә органқәа. Абри ахала иазгәаҭоу аҵаҵӷәыла ахаҿы ихьӡ ма ижәла аԥсахра/ижәла ашьақәыргылара/ижәла изакәантәуп ҳәа азхаҵара азин ыҟаӡам:
  а) ажәла ма ажәла аԥсахра/ажәла ашьақәыргылара/ажәла изакәантәуп ҳәа азхаҵара иазкны 16 шықәсанӡа инаӡаз ахаҿы ирзаҳал агентра иашьашәалоу аҵакырадгьылтә усура ма аҳәаанҭыҵ Қырҭтәыла адипломаттә ахаҭарнакра ма аконсултә усбарҭа  аинтерес змоу ахаҿы ишиашоу ирыдимгалазар, абри азакәан 67¹ ахәҭаҷ а-7-тәи апунктла иазгәаҭоу аҭагылазаашьаан ада;
  б) инагӡахазар аинтерес змоу ахаҿы идепортациа ма иреадмиссиа Қырҭтәыла аҟны, адепортациа/ареадмиссиа анагӡара аҟынтә 5 шықәса мҵыцзар;
  г) аинтерес змоу ахаҿы иҿагыланы имҩаԥысуазар ашьаусӡбаратә ашьҭалара, урҭ рыбжьара, абри ахаҿы ишьҭазар Қырҭтәыла ма даҽа ҳәынҭқаррак азинхьчаратә органқәа ма адунеижәларбжьаратәи акриминалтә полициа аорганизациа (аинтерпол) ала, абри аҭагылазаашьа ақәырӡраанӡа. 
   Қырҭтәыла 2012 шықәса лаҵарамза 25 азакәан №6301 - авебдаҟьа, 12.06.2012 ш.
  Қырҭтәыла 2017 шықәса хәажәкырамза 14 азакәан №1725 - авебдаҟьа, 25.12.2017 ш.
  Қырҭтәыла 2018 шықәса мшаԥымза 18 азакәан №2149 - авебдаҟьа, 01.05.2018 ш.


  Ахәҭаҷ 69. Арзаҳал аилыргара аҿҳәара 
  1. Ахаҿы ихьӡ ма ижәла аԥсахра/ижәла ашьақәыргылара/ижәла изакәантәуп ҳәа азхаҵара иазкны аӡбамҭа ашьҭыхра, иашьашәалоу атәылауаҩратә акт арегистрациа инагӡахоит иақәнагоу арзаҳал адгалара аҟынтә 60-тәи акалендартә амшаан.
  2. Абри ахала иазгәаҭоу аҵаҵӷәыла ахаҿы ихьӡ ма ижәла аԥсахра/ижәла ашьақәыргылара/ижәла изакәантәуп ҳәа азхаҵара аҳәараан ирццаку амаҵзура  анагӡара азин ыҟаӡам.
  Қырҭтәыла 2018 шықәса мшаԥымза 18 азакәан №2149 - авебдаҟьа, 01.05.2018 ш.

                                             Ахы VIII. Аԥсҭазаара алҵра арегистрациа


  Ахәҭаҷ 70. Аԥсҭазаара алҵра арегистрациа аԥҟарақәа 
  1. Ихымԥадатәиуп Қырҭтәыла атәылауаҩ, Қырҭтәыла аҟны астатус змоу атәылауаҩра змам ахаҿы, Қырҭтәыла аҟны зыԥсҭазаара иалҵыз дарбанызаалак ахаҿы иԥсҭазаара алҵра арегистрациа абри азакәанла ишьақәыргылоу аҵасла.
  2. Қырҭтәыла аҟны ҿҳәарада анхара азин змоу, даҽа ҳәынҭқаррак аҟны зыԥсҭазаара иалҵыз ахаҿы иԥсҭазаара алҵра арегистрациа инагӡахоит мацара аинтерес змоу ахаҿы игәаԥхараан. 
  Қырҭтәыла 2012 шықәса лаҵарамза 25 азакәан №6301 - авебдаҟьа, 12.06.2012 ш.


  Ахәҭаҷ 71. Арзаҳал ахаҿы иԥсҭазаара алҵра арегистрациа иазкны 
  1. Ахаҿы иԥсҭазаара алҵра арегистрациа иазкны атәылауаҩратә актқәа ррегистрациатә органахь ахырхара ауалԥшьа ирыдуп:
  а) амедицинатә аусбарҭа, апатологоанатомтә ауранагӡара (аклиникатә патологиа) ма аӡбарҭа-амедицинатә аекспертиза назыгӡоу аусбарҭа анапхгаҩы ма уи ила азинмчра змоу ахаҿы - ахаҿы иԥсҭазаара алҵра аҟынтә 5 аусуратә мшы аҿҳәара аҩныҵҟа, ахаҿы иԥсҭазаара далҵызар иарбоу аусбарҭаҿ ма аԥсҭазаара алҵра афакт аанарԥшызар/ишьақәнарӷәӷәазар абри аусбарҭа;
  б) ахаҿы, дарбану азинмчра змоу ириҭар аԥсҭазаара алҵра иазкны амедицинатә аилыркаа, аха иҟам аџьаустә аизыҟазаашьаҿ амедицинатә аусбарҭақәа рыҟны, апатологоанатомтә ауранагӡара (аклиникатә патологиа) ма аӡбарҭа-амедицинатә аекспертиза назыгӡоу аусбарҭа аҟны, - ахаҿы иԥсҭазаара алҵра аҟынтә 5 аусуратә мшы аҿҳәара аҩныҵҟа, аԥсҭазаара алҵра иазкны амедицинатә аилыркаа ириҭазар ма аԥсҭазаара алҵра афакт шьақәиргылазар иарбоу ахаҿы;
  г) амуниципалитет амер ила азинмчра змоу ахаҿы - ахаҿы иԥсҭазаара алҵра иазкны аилкаара аҟынтә 5 аусуратә мшы аҿҳәара аҩныҵҟа;
  д) Қырҭтәыла аҩныҵҟатәи усқәа рминистрра - аибашьратә нагӡамҭақәа ирылҵшәаны зыԥсҭазаара иалҵыз аусзуҩы идҳәаланы - ахаҿы иԥсҭазаара алҵра адырра аиура аҟынтә 30 акалендартә мшы аҿҳәара аҩныҵҟа;
  д¹) Қырҭтәыла аҩныҵҟатәи усқәа рминистрра анапхгаратә асфераҟны иалоу аҳәынҭқарратә аиҟәшатә аусбарҭа - аҷыдалкаатә ҭагылазаашьақәа рнапхгаратә усура (анаҩстәиаан - аҷыдалкаатә ҭагылазаашьақәа рнапхгаратә усура) - аԥсабаратә рыцҳара иалҵшәаны зыԥсҭазаара иалҵыз амаҵзуҩы идҳәаланы - ахаҿы иԥсҭазаара алҵра иазкны адырра аиура аҟынтә 30 акалендартә мшы аҿҳәара аҩныҵҟа;
  е) Қырҭтәыла ахыхьчаратә аминистрра - аибашьратә ҭагылазаашьаан, адунеижәларбжьаратәи аҭынчреи ашәарҭадареи ааныжьратә, арҿыцратә, даҽа хқык аҭынчратә аоперациақәа рҿы аҽалархәраан зыԥсҭаза иалҵыз аусзуҩы идҳәаланы - ахаҿы иԥсҭазаара алҵра иазкны адырра аиура аҟынтә 30 акалендартә мшы аҿҳәара аҩныҵҟа;
  в) ан(аб) (аԥас аҟаҵаҩ), аԥҳәыс(ахаҵа) ма ахшара (ԥас иҟаҵоу), уи илшозар агәаанагара имазарц, абри апунктла иазгәаҭоу ахаҿқәа рзы ахаҿы иԥсҭазаара алҵра афакт идырымзар;
  з) Қырҭтәыла аҳәынҭқарратә ашәарҭадаратә усура - аибашьратә нагӡамҭа ма аԥсабаратә рыцҳара иалҵшәаны зыԥсҭазаара иалҵыз аусзуҩы идҳәаланы - ахаҿы иԥсҭазаара алҵра иазкны адырра аиура аҟынтә 30 акалендартә мшы аҿҳәара аҩныҵҟа.
  2. Атәылауаҩратә актқәа ррегистрациатә органахь ахаҿы иԥсҭазаара алҵра арегистрациа иазкны арзаҳалла иҟалар алшоит ахырхара ҟарҵар дарбанызаалак зықәра наӡоу, аусуралшара змоу ахаҿы ма административтә орган.
  3. Даҽа ҳәынҭқарракаҿ зыԥсҭазаара иалҵыз ахаҿы иԥсҭазаара алҵра арегистрациазы аконсултә усбарҭахь иҟалар алшоит ахырхара ҟанаҵар иара убас аҭыԥантәи ахатәнапхгаратә азинмчра змоу аорган. 
  4. Ахаҿы иԥсҭазаара алҵра арегистрациа иазкны атәылауаҩратә актқәа ррегистрациатә органахь ахырхара ауалԥшьа змоу ахаҿқәа рыла иадгалатәу адокументқәа иҳәаақәҵахоит Қырҭтәыла аиустициа аминистр идҵала.
  Қырҭтәыла 2015 шықәса ԥхынгәымза 8  азакәан №3946 - авебдаҟьа, 06.07.2018 ш.
  Қырҭтәыла 2016 шықәса лаҵарамза 27 азакәан №5101 - авебдаҟьа, 04.06.2016 ш.
  Қырҭтәыла 2017 шықәса ԥхынгәымза 26  азакәан №1263 - авебдаҟьа, 29.07.2017 ш.
  Қырҭтәыла 2018 шықәса рашәарамза 27 азакәан №2636 - авебдаҟьа, 06.07.2018 ш.
  Қырҭтәыла 2018 шықәса ԥхынҷкәынмза 22  азакәан №4093 - авебдаҟьа, 28.19.2018 ш.


  Ахәҭаҷ 72. Аԥсҭазаара алҵра шьақәзырӷәӷәоу адокументқәа 
  1. Аԥсҭазаара алҵра арегистрациа ахықәкқәарзы ахаҿы иԥсҭазаара алҵра шьақәзырӷәӷәоу адокументқәоуп:
  а) аԥсҭазаара алҵра иазкны амедицинатә аилыркаа;
  б) азинмчра змоу аорган аӡбамҭа ахаҿы иԥсҭазаара алҵра аиуристтә ҵакы змоу афакт ашьақәыргылара иазкны ;
  г) аӡбарҭа аӡбамҭа ахаҿы иԥсҭазаара далҵит ҳәа рылаҳәара иазкны;
 д) амуниципалитет амер ила азинмчра змоу ахаҿы ила еиқәыршәоу аԥҟаанҵа ахаҿы иԥсҭазаара алҵра иазкны;
  е) азинмчра змоу аорган ала иҭыжьу аилыркаа Қырҭтәыла асоветтә Республика аӡбарҭа ма административтә орган (аҩныҵҟатәи усқәа рминистрра, ахыхьчаратә аминистрра ма Қырҭтәыла аҳәынҭқарратә ашәарҭадаратә усура) аӡбамҭала арепрессиа зызуу ахаҿы иԥсҭазаара алҵра иазкны;
  в) Қырҭтәыла ахыхьчаратә аминистрра, Қырҭтәыла аҩныҵҟатәи усқәа рминистрра, Қырҭтәыла аҳәынҭқарратә ашәарҭадаратә усура ма аҷыдалкаатә ҭагылазаашьақәа рнапхгаратә усура ацҳамҭа аҭынчратә аоперациаҿ, аибашьратә ма ақәԥаратә нагӡамҭаҿ ма аԥсабаратә рыцҳара иалҵшәаны аусзуҩы иԥсҭазаара алҵра иазкны;
  з) даҽа ҳәынҭқарратә азинмчра змоу аорган ала убриҵәҟьа аҳәынҭқарра азакәанԥҵара иашьаҭакны иоужьу аԥсҭазаара алҵра шьақәзырӷәӷәоу адокумент.
  2. Аԥсабаратә рыцҳара ма акатастрофа иалҵшәаны зыԥсҭазаара иалҵыз ахаҿы иԥсҭазаара алҵра арегистрациа иҟалар алшоит иара убас инагӡахар Қырҭтәыла аиустициа аминистр иашьашәалоу изинтә акт иашьаҭакны. 
  3. Амуниципалитет амер ила азинмчра змоу ахаҿы ила еиқәыршәатәу аԥҟаанҵа ареквизитқәа, уи аиқәыршәара, атәылауаҩратә актқәа ррегистрациатә орган адгалара аҵас иҳәаақәҵахоит Қырҭтәыла аиустициа аминистр идҵала. Ахаҿы иԥсҭазаара алҵра иазкны аԥҟаанҵа административтә-азинтә акт акәӡам. 
  4. Амуниципалитет амер ила азинмчра змоу ахаҿы имамзар иазхаша, узымжьоу аинформациа ахаҿы иԥсҭазаара алҵра афакт иазкны, алшара ыҟамзар Қырҭтәыла аиустициа аминистр идҵала ишьақәырӷәӷәоу аформатә аԥҟаанҵа аиқәыршәара, уи иуалԥшьоуп атәылауаҩратә актқәа ррегистрациатә орган ахаҿы иԥсҭазаара алҵра афакт иазкны аԥҟаанҵа аиқәыршәарада адырра аиҭар. 
  5. Қырҭтәыла аиустициа аминистр идҵала аԥсҭазаара алҵра арегистрациа ахықәкқәарзы иҟалар алшоит иҳәаақәҵахар ахаҿы иԥсҭазаара алҵра шьақәзырӷәӷәоу даҽа документқәакгьы.
  Қырҭтәыла 2013 шықәса цәыббрамза 6 азакәан №1023 - авебдаҟьа, 23.09.2013 ш.
  Қырҭтәыла 2015 шықәса ԥхынгәымза 8  азакәан №3946 - авебдаҟьа, 06.07.2018 ш.
  Қырҭтәыла 2016 шықәса лаҵарамза 27 азакәан №5101 - авебдаҟьа, 04.06.2016 ш.
  Қырҭтәыла 2017 шықәса ԥхынгәымза 26  азакәан №1263 - авебдаҟьа, 29.07.2017 ш.
  Қырҭтәыла 2018 шықәса рашәарамза 27 азакәан №2636 - авебдаҟьа, 06.07.2018 ш.
  Қырҭтәыла 2018 шықәса ԥхынҷкәынмза 22  азакәан №4093 - авебдаҟьа, 28.19.2018 ш.


  Ахәҭаҷ 73. Аԥсҭазаара алҵра иазкны амедицинатә аилыркаа адгалара 
  1. Амедицинатә аусбарҭа, апатологоанатомтә ауранагӡара (аклиникатә патологиа) ма аӡбарҭа-амедицинатә аекспертиза назыгӡоу аусбарҭа анапхгаҩы ма уи ила азинмчра змоу ахаҿы, иара убас ахаҿы, дарбану азинмчра змоу ириҭар аԥсҭазаара алҵра иазкны амедицинатә аилыркаа, аха иҟам аџьаустә аизыҟазаашьаҿ иарбанызаалак аусбарҭа аҟны, иуалԥшьоуп аԥсҭазаара алҵра иазкны амедицинатә аилыркаа агентра иадигалар аелектронтә ԥошьҭала. Қырҭтәыла импыҵахалоу аҵакырадгьылқәа рҟынтәи ахҵәацәа, аџьаус, агәабзиара, асоциалтә ахьчара аминистри Қырҭтәыла аиустициа аминистри рыдҵала иазгәаҭоу аҭагылазаашьаан аԥсҭазаара алҵра иазкны амедицинатә аилыркаа иҟалар алшоит иадгалахар аматериалтә формала.
  2. Аԥсҭазаара алҵра иазкны амедицинатә аилыркаа ареквизитқәа, уи аиқәыршәара, адәықәҵара аҵас иҳәаақәҵахоит Қырҭтәыла импыҵахалоу аҵакырадгьылқәа рҟынтәи ахҵәацәа, аџьаус, агәабзиара, асоциалтә ахьчара аминистри Қырҭтәыла аиустициа аминистри рыдҵала. 
  3. Агентрахь аԥсҭазаара алҵра иазкны амедицинатә аилыркаа идәықәызҵоу аусбарҭа/ахаҿы аԥхықәра рыдуп идәықәҵоу амедицинатә аилыркаа аиашареи анаӡареи азы, убри аҭагылазаашьақәа рыда, уи инаӡаны ахарҭәаара алшара аныҟам иахәҭоу аинформациа аԥшаара алшара аҟамзаара иахҟьаны. 
  Қырҭтәыла 2018 шықәса ԥхынгәымза 5  азакәан №3075 - авебдаҟьа, 11.07.2018 ш.


  Ахәҭаҷ 74. Идырым ахаҿы иԥсҭазаара алҵра арегистрациа 
   Амедицинатә аусбарҭа, апатологоанатомтә ауранагӡара (аклиникатә патологиа) ма аӡбарҭа-амедицинатә аекспертиза назыгӡоу аусбарҭа ма даҽа азинмчра змоу аорган иалымшар зыԥсҭазаара иалҵыз ахаҿы иидентификациа, уи иԥсҭазаара алҵра арегистрациа инагӡахозар, идырым ахаҿы иԥсҭазаара алҵра арегистрациа еиԥш. 


  Ахәҭаҷ 75. Аӡбарҭа аӡбамҭа ахаҿы иԥсҭазаара далҵит ҳәа рылаҳәара иазкны 
  1. Аӡбарҭа ахатә аӡбамҭа ахаҿы иԥсҭазаара далҵит ҳәа рылаҳәара иазкны уи азакәантә амчрахь алалара аҟынтә 5 аусуратә мшы аҿҳәара аҩныҵҟа идәықәнаҵоит атәылауаҩратә актқәа ррегистрациатә органахь аӡбамҭа ашьҭыхра аҭыԥ иахәаԥшны. 
  2. Ахаҿы иԥсҭазаара далҵит ҳәа рылаҳәара иазкны аӡбарҭа ала иадгалоу аӡбамҭа иашьаҭакны атәылауаҩратә актқәа ррегистрациатә орган инанагӡоит аԥсҭазаара алҵра арегистрациа.
  3. Аӡбарҭа ала аԥсҭазаара далҵит ҳәа ирылаҳәоу ахаҿы иԥсҭазаара алҵра арегистрациаан уи иԥсҭазаара алҵра арыцхәны иԥхьаӡахоит аӡбарҭа аӡбамҭа азакәантә амчрахь алалара амш, абри аӡбамҭала даҽакы шьақәыргыламзар.
  4. Атәылауаҩратә актқәа ррегистрациатә орган азинмчра амоуп инанамыгӡар аԥсҭазаара алҵра арегистрациа, ахаҿы иԥсҭазаара далҵит ҳәа рылаҳәара иазкны аӡбарҭа аӡбамҭала ишьақәыргыламзар ирылаҳәоу ахаҿы ихаҭалатәи аномер (абри аҩыза аҭагылазаашьа аҟазаараан), ахьӡ, ажәла, аира арыцхә ма аҭыԥ.


           Ахы IX. Атәылауаҩратә акт аҭаҩымҭаҿ аԥсахра, ариашара ма ацҵа алагалара 


  Ахәҭаҷ 76. Атәылауаҩратә акт аҭаҩымҭаҿ аԥсахра, ариашара ма ацҵа алагалара 
  1. Атәылауаҩратә акт аҭаҩымҭаҿ аԥсахра, ариашара ма ацҵа алагалара аҵаҵӷәоуп азинмчра змоу ахаҿы ирзаҳал, абри азакәан 78-тәи - 80-тәи ахәҭаҷқәа рыла иазгәаҭоу иашьашәалоу аҭагылазаашьа аҟазаара.
  2. Атәылауаҩратә актқәа ррегистрациатә орган азинмчра амоуп абри азакәан 78-тәи - 80-тәи ахәҭаҷқәа рыла иазгәаҭоу аҭагылазаашьа аарԥшраан атәылауаҩратә акт аҭаҩымҭаҿ ихатә инициативала иаланагалар иашьашәалоу аԥсахра, ариашара ма ацҵа.


  Ахәҭаҷ 77. Атәылауаҩратә акт аҭаҩымҭаҿ аԥсахра, ариашара ма ацҵа алагалара иазкны арзаҳал адгалара азинмчра змоу ахаҿқәа 
  1. Атәылауаҩратә акт аҭаҩымҭаҿ аԥсахра, ариашара ма ацҵа алагалара иазкны арзаҳалла атәылауаҩратә актқәа ррегистрациатә органахь ахырхара азинмчра имоуп ахаҿы, изахьы еиқәыршәоу иашьашәалоу атәылауаҩратә акт аҭаҩымҭа.
  2. Атәылауаҩратә акт аҭаҩымҭаҿ аԥсахра, ариашара ма ацҵа алагалара иазкны арзаҳал адгалара азин иара убас имоуп абри ахәҭаҷ актәи апунктла иазгәаҭоу ахаҿы иаб(иан)/аԥас аҟаҵаҩ - аԥа/аԥас иҟаҵоу иахь арегистрациа зызуу атәылауаҩратә акт аҭаҩымҭаҿ ахатә дыррақәа рыхәҭаҿы. 
  3. 18 шықәсанӡа зықәранаӡам иахь арегистрациа зызуу атәылауаҩратә акт аҭаҩымҭаҿ аԥсахра, ариашара ма ацҵа алагалара алшара ыҟоуп уи иаб(иан), аԥас аҟаҵаҩ, абикәын ма ахӡыӡааҩ ирзаҳал иашьаҭакны. 
  4. Аӡбарҭа аӡбамҭала зылшара ԥку ахаҿы иахь арегистрациа зызуу атәылауаҩратә акт аҭаҩымҭаҿ аԥсахра, ариашара ма ацҵа алагалара алшара ыҟоуп абри ахаҿы ирзаҳалла, уи ихӡыӡааҩ иақәшаҳаҭрала. 
  5. Зыԥсҭазаара иалҵыз ахаҿы итәылауаҩратә акт аҭаҩымҭаҿ аԥсахра, ариашара ма ацҵа алагалара алшара ыҟоуп дарбанызаалак аинтерес змоу ахаҿы ирзаҳал иашьаҭакны.
  Қырҭтәыла 2015 шықәса хәажәкырамза 20 азакәан №3347 - авебдаҟьа, 31.03.2015 ш.


  Ахәҭаҷ 78. Атәылауаҩратә акт аҭаҩымҭаҿ аԥсахра алагалара 
  Атәылауаҩратә акт аҭаҩымҭаҿ аԥсахра алагалара аҵаҵӷәоуп анаҩстәи аҭагылазаашьақәа руакы аҟазаара:
  а) аԥас аҟаҵара арегистрациа - аԥас аҟаҵара иазкны аӡбарҭа аӡбамҭа иашьаҭакны иԥсаххароуп ԥас иҟаҵоу ииратә атәылауаҩратә акт аҭаҩымҭаҿ иазгәаҭоу адыррақәа;
  б) аб(ан) иԥҳәысаагара арегистрациа - аԥҳәысаагара арегистрациаан аб(ан) ила ажәла аԥсахраан;
  д) аб(ан) иеилыҵра арегистрациа - аилыҵра арегистрациаан аб(ан) ила ажәла аԥсахраан;
  е) ахьӡ ма ажәла аԥсахра арегистрациа;
  в) ажәла ашьақәыргылара;
  в¹) ажәла изакәантәуп ҳәа азхаҵара;
  з) ахаҵара(аԥҳәысра) аԥсахра - ахаҵара (аԥҳәысра) аԥсахра иадҳәаланы ахаҿы иҭахызар ахьӡ ма ажәла аԥсахра;
  ҭ) аӡбарҭа аӡбамҭа атәылауаҩратә акт аҭаҩымҭаҿ аԥсахра алагалара иазкны;
  и) зыԥсҭазаара иалҵыз ихаҿра ашьақәыргылара - атәылауаҩратә актқәа ррегистрациатә орган уи иԥсҭазаара алҵра арегистрациа инанагӡазар, идырым ахаҿы иԥсҭазаара алҵра арегистрациа еиԥш;
  к) ахаҿы итәылауаҩратә статус аԥсахра - ахаҿы ианашьахазар ма имыххазар Қырҭтәыла атәылауаҩра, ма ахаҿы ицәыӡызар Қырҭтәыла атәылауаҩра;
  л) азинмчра змоу ахаҿы иҳәара аиратә атәылауаҩратә акт аҭаҩымҭаҿ аиратә иреалу аҭыԥ азгәаҭара иазкны - аиратә атәылауаҩратә акт аҭаҩымҭаҿ аира аҭыԥыс, Қырҭтәыла азакәанԥҵара иашьашәаланы, иҳәаақәҵазар аира арегистрациа аҭыԥ.
  Қырҭтәыла 2012 шықәса лаҵарамза 25 азакәан №6301 - авебдаҟьа, 12.06.2012 ш.
  Қырҭтәыла 2017 шықәса лаҵарамза 4 азакәан №749 - авебдаҟьа, 24.05.2017 ш.
  Қырҭтәыла 2018 шықәса рашәарамза 27 азакәан №2636 - авебдаҟьа, 06.07.2018 ш.


  Ахәҭаҷ 79. Атәылауаҩратә акт аҭаҩымҭаҿ ариашара алагалара 
  Атәылауаҩратә акт аҭаҩымҭаҿ ариашара алагалара аҵаҵӷәоуп анаҩстәи аҭагылазаашьақәа руакы аҟазаара:
  а) атәылауаҩратә акт аҭаҩымҭа арегистрациаан иҟаҵоу агха аарԥшра;
  б) аӡбарҭа аӡбамҭа атәылауаҩратә акт аҭаҩымҭаҿ иазгәаҭоу адырра аиашамра ашьақәыргылара иазкны;
  г) азинмчра змоу аорган аӡбамҭа аиуристтә ҵакы змоу афакт ашьақәыргылара иазкны.


  Ахәҭаҷ 80. Атәылауаҩратә акт аҭаҩымҭаҿ ацҵа алагалара 
  Атәылауаҩратә акт арегистрациаан адыррақәа рцәырҵра ма иашамкәа разгәаҭара афакт аарԥшраан атәылауаҩратә актқәа ррегистрациатә орган азинмчра амоуп иаланагалар ацҵа абри акт аҭаҩымҭаҿ. 


  Ахәҭаҷ 81. Атәылауаҩратә акт аҭаҩымҭаҿ аԥсахра, ариашара ма ацҵа алагалара иазкны арзаҳал аилыргара 
  Атәылауаҩратә акт аҭаҩымҭаҿ аԥсахра, ариашара ма ацҵа алагалара иазкны арзаҳал аилыргара атәылауаҩратә актқәа ррегистрациатә орган инанагӡароуп арзаҳал адгалара аҟынтә 15 календартә мшы иахмырԥакәа, мацара аԥсахра, ариашара ма ацҵа ахатә инициативала алагараан - административтә аусмҩаԥгатә алагара аҟынтә мызкы аҿҳәара аҩныҵҟа, Қырҭтәыла азакәанԥҵарала даҽакы азгәаҭамзар. 


  Ахәҭаҷ 82. Даҽа ҳәынҭқарратә азинмчра змоу аорган ала арегистрациа зызуу атәылауаҩратә акт аҭаҩымҭаҿ аԥсахра, ариашара ма ацҵа алагалара 
  Атәылауаҩратә актқәа ррегистрациатә орган инанагӡаӡом аԥсахра, ариашара ма ацҵа алагалара даҽа ҳәынҭқарратә азинмчра змоу аорган ала арегистрациа зызуу атәылауаҩратә акт аҭаҩымҭаҿ.


                                       Ахы X. Атәылауаҩратә акт ҿыц арегистрациа 


  Ахәҭаҷ 83. Атәылауаҩратә акт ҿыц арегистрациа 
  1. Атәылауаҩратә актқәа ррегистрациатә орган атәылауаҩратә акт ҿыц арегистрациа инанагӡоит:
  а) атәылауаҩратә акт аҭаҩымҭа иӡызар ма иқәхызар, иҟазар азинмчра змоу аорган аӡбамҭа атәылауаҩратә акт арегистрациа аиуристтә ҵакы змоу афакт ашьақәыргылара иазкны;
  б) Қырҭтәыла атәылауаҩ ма Қырҭтәыла аҟны ҿҳәарада анхара азин змоу ахаҿы иахь даҽа ҳәынҭқарратә азинмчра змоу аорган ала арегистрациа азузар атәылауаҩратә акт, зрегистрациа Қырҭтәыла аҟны инагӡамхаз. 
  2. Даҽа ҳәынҭқарратә азинмчра змоу аорган ала арегистрациа зызуу аиратә, абра ашьақәыргыларатә атәылауаҩратә актқәа ҿыц ррегистрациа иҟалар алшоит инагӡахар иара убас Қырҭтәыла атәылауаҩ зықәранаӡам ихшара иахь. 
  Қырҭтәыла 2012 шықәса лаҵарамза 25 азакәан №6301 - авебдаҟьа, 12.06.2012 ш.


  Ахәҭаҷ 84. Атәылауаҩратә акт ҿыц арегистрациа аиуристтә ҵакы змоу афакт ашьақәыргылара иазкны аӡбамҭа иашьаҭакны 
  1. Атәылауаҩратә акт аҭаҩымҭа (аиратә, аԥсҭазаара алҵратә атәылауаҩратә актқәа рыда) арӡра ма ақәхраан атәылауаҩратә акт ҿыц арегистрациа инагӡахоит иашьашәалоу аиуристтә ҵакы змоу афакт ашьақәыргылара иазкны аӡбарҭа аӡбамҭа иашьаҭакны.
  2. Аира ма аԥсҭазаара алҵра ҿыц арегистрациа инагӡахоит аира ма аԥсҭазаара алҵра арегистрациа аиуристтә ҵакы змоу афакт ашьақәыргылара иазкны азинмчра змоу аорган аӡбамҭа иашьаҭакны. 
  3. Абри ахәҭаҷла иазгәаҭоу аӡбамҭа иаламзар иашьашәалоу атәылауаҩратә акт арегистрациазы ихымԥадатәиу адыррақәа, атәылауаҩратә актқәа ррегистрациатә орган азинмчра амоуп инанамыгӡар атәылауаҩратә акт ҿыц арегистрациа. 
  4. Атәылауаҩратә актқәа ррегистрациатә орган азинмчра амоуп инанамыгӡар атәылауаҩратә акт ҿыц арегистрациа:
  а) абра ашьақәыргылара арегистрациа аиуристтә ҵакы змоу афакт ашьақәыргылара иазкны аӡбамҭала ишьақәыргыламзар:
  а.а) ахәыҷыи аби рхаҭалатәи аномер (абри аҩыза аҟазаараан);
  а.б) аб ихьӡ, ижәла, иира арыцхә;
  а.г) ахәыҷы ихьӡ, ижәла (абра ашьақәыргылара арегистрациаанӡа, абра ашьақәыргылара арегистрациа ашьҭахь), аира арыцхә;
  а.д) абра ашьақәыргылара арегистрациа арыцхә;
  б) ԥас аҟаҵара арегистрациа аиуристтә ҵакы змоу афакт ашьақәыргылара иазкны аӡбамҭала ишьақәыргыламзар:
  б.а) аԥас аҟаҵаҩ, ԥас иҟаҵоу рхаҭалатәи аномер (абри аҩыза аҟазаараан);
  б.б) аԥас аҟаҵаҩ ихьӡ, ижәла, иира арыцхә;
  б.г) ԥас иҟаҵоу ихьӡ, ижәла, иира арыцхә, аҭыԥ (ԥас аҟаҵараанӡа, ԥас аҟаҵара ашьҭахь);
  б.д) ԥас иҟаҵоу иаб(иан) (ԥас аҟаҵараанӡа, ԥас аҟаҵара ашьҭахь);
  б.е) ԥас аҟаҵара арегистрациа арыцхә;
  г) аԥҳәысаагара ма аилыҵра арегистрациа аиуристтә ҵакы змоу афакт ашьақәыргылара иазкны аӡбамҭала ишьақәыргыламзар аԥшәма (аԥшәмацәа):
  г.а) ихаҭалатәи аномер (абри аҩыза аҟазаараан);
  г.б) ахьӡ ма ажәла (аԥҳәысаагараанӡа (аилыҵраанӡа), аԥҳәысаагара (аилыҵра) ашьҭахь);
  г.г) аира арыцхә;
  г.д) аԥҳәысаагара (аилыҵра) арегистрациа арыцхә;
  д) ахьӡ ма ажәла аԥсахра арегистрациа аиуристтә ҵакы змоу афакт ашьақәыргылара иазкны аӡбамҭала ишьақәыргыламзар ахаҿы:
  д.а) ихаҭалатәи аномер (абри аҩыза аҟазаараан);
  д.б) ахьӡ ма ажәла - ахьӡ ма ажәла аԥсахраанӡа, аԥсахра ашьҭахь;
  д.г) аира арыцхә;
  д.д) ахьӡ ма ажәла аԥсахра арегистрациа арыцхә;
  д.е) ахьӡ ма ажәла аԥсахра арегистрациатә орган ахьӡ. 


  Ахәҭаҷ 85. Даҽа ҳәынҭқарратә азинмчра змоу аорган ала арегистрациа зызуу атәылауаҩратә акт ҿыц арегистрациа 
  1. Қырҭтәыла атәылауаҩ ма Қырҭтәыла аҟны ҿҳәарада анхара азин змоу ахаҿы иахь даҽа ҳәынҭқарратә азинмчра змоу аорган ала арегистрациа зызуу атәылауаҩратә акт ҿыц арегистрациа иҟалар алшоит инагӡахар убри ахаҿы иҳәарала, изахьы абри акт арегистрациа зызуу даҽа ҳәынҭқарракаҿ, мацара иарбоу ахаҿы иԥсҭазаара далҵхьазар - дарбанызаалак ахаҿы иҳәаралп. 
  2. Даҽа ҳәынҭқарратә азинмчра змоу аорган ала арегистрациа зызуу атәылауаҩратә акт ҿыц арегистрациа инагӡахоит атәылауаҩратә акт аҭаҩымҭа игәаҭоу ахҩылаа, абри аҭаҩымҭа аҟынтә агәылҩаа ма атәылауаҩратә акт арегистрациатә аилыркаа иашьаҭакны.
  3. Қырҭтәыла аиустициа аминистр идҵала иҟалар алшоит иҳәаақәҵахар даҽа ҳәынҭқарратә азинмчра змоу аорган ала арегистрациа зызуу атәылауаҩратә акт ҿыц арегистрациа иацҵоу аҵаҵӷәы. 
  Қырҭтәыла 2012 шықәса лаҵарамза 25 азакәан №6301 - авебдаҟьа, 12.06.2012 ш.


       Ахы IX. Атәылауаҩратә акт аҭаҩымҭа иаԥыхуп ҳәа аԥхьаӡара 


  Ахәҭаҷ 86. Атәылауаҩратә акт аҭаҩымҭа иаԥыхуп ҳәа аԥхьаӡара азинмчра змоу аорган 
  1. Атәылауаҩратә акт аҭаҩымҭа (аиратә, аԥсҭазаара алҵратә атәылауаҩратә актқәа рҭаҩымҭақәа рыда) иаԥыхуп ҳәа иԥхьаӡоит аӡбарҭа.
  2. Аиратә, аԥсҭазаара алҵратә атәылауаҩратә актқәа рҭаҩымҭақәа иҟалар алшоит иаԥыхуп ҳәа иԥхьаӡахар атәылауаҩратә актқәа ррегистрациатә орган аӡбамҭала, Қырҭтәыла азеиԥш административтә кодексла ишьақәыргылоу аҵасла.


  Аҧсны 87. Аиратә, аԥсҭазаара алҵратә атәылауаҩратә актқәа рҭаҩымҭақәа иаԥыхуп ҳәа аԥхьаӡара 
  1. Аиратә, аԥсҭазаара алҵратә атәылауаҩратә актқәа рҭаҩымҭақәа иаԥыхуп ҳәа рыԥхьаӡара атәылауаҩратә актқәа ррегистрациатә убри аорган, иарбану иназыгӡаз иашьашәалоу атәылауаҩратә акт арегистрациа.
  2. Атәылауаҩратә актқәа ррегистрациатә орган атәылауаҩратә акт аҭаҩымҭа иаԥыхуп ҳәа иаԥхьаӡоит аинтерес змоу ахаҿы ирзаҳалла ма ахатә инициативала.
  3. Иҟамзар аорган, иарбану иназыгӡаз атәылауаҩратә акт арегистрациа, атәылауаҩратә акт аҭаҩымҭа иаԥыхуп ҳәа аԥхьаӡара азҵаара иаӡбоит атәылауаҩратә актқәа ррегистрациатә убри аорган, зусуратә аҵакырадгьылаҿ инагӡахаз атәылауаҩратә акт арегистрациа. 
  4. Иҟамзар аорган, иарбану иназыгӡаз атәылауаҩратә акт арегистрациа, абри аорган аусуратә ҵакырадгьыл иаламзар атәылауаҩратә актқәа ррегистрациатә даҽа органк аусуратә ҵакырадгьылаҿ, атәылауаҩратә акт аҭаҩымҭа иаԥыхуп ҳәа аԥхьаӡара азҵаара иаӡбоит атәылауаҩратә актқәа ррегистрациатә иарбанызаалак аорган.


  Ахәҭаҷ 88. Атәылауаҩратә акт аҭаҩымҭа иаԥыхуп ҳәа аԥхьаӡара иалукааша аԥҟарақәа
  1. Ахаҿык иахь аиратә, аԥсҭазаара алҵратә атәылауаҩратә актқәа зныкымкәа арегистрациа иахҟьаны, урҭ рыбжьара, абри азакәан аусура иалагаанӡа аиратә, аԥсҭазаара алҵратә атәылауаҩратә актқәа рҭаҩымҭақәа рырҿыцра иалҵшәаны, иашьашәалоу атәылауаҩратә акт акымкәа аҭаҩымҭа аҟазаараан атәылауаҩратә актқәа ррегистрациатә орган азинмчра амоуп атәылауаҩратә акт аҭаҩымҭак иаԥыхуп ҳәа иаԥхьаӡар аинтерес змоу ахаҿы ирзаҳалла ма ахатә инициативала.
  2. Абри ахәҭаҷ актәи апунктла иазгәаҭоу аҭагылазаашьаан, атәылауаҩратә акт арегистрациа аҵаҵӷәы аӡбарҭа аӡбамҭа акәзар, абри аҵаҵӷәыла арегистрациа зызуу атәылауаҩратә акт аҭаҩымҭа иаԥыхуп ҳәа аԥхьаӡара азин ыҟоуп мацара аинтерес змоу ахаҿы иақәшаҳаҭрала. 
  3. Аинтерес змоу ахаҿы иақәшаҳаҭра аҟазаараан аӡбарҭа аӡбамҭа, атәылауаҩратә акт аҭаҩымҭа иаԥыхуп ҳәа аԥхьаӡара аҳәарала агентра ахырхара ҟанаҵоит аӡбарҭахь. 
  4. Атәылауаҩратә актқәа ррегистрациатә орган ала аӡбарҭа аӡбамҭа иашьаҭакны арегистрациа зызуу атәылауаҩратә акт аҭаҩымҭа иаԥыхуп ҳәа аԥхьаӡараан иҟалаӡом атәылауаҩратә акт ҿыц арегистрациа аӡбарҭа иарбоу аӡбамҭа иашьаҭакны.


  Ахәҭаҷ 89. Атәылауаҩратә акт аҭаҩымҭа иаԥыхуп ҳәа аԥхьаӡара иазкны арзаҳал адгалареи аилыргареи аҵас 
  1. Атәылауаҩратә актқәа ррегистрациатә орган атәылауаҩратә акт аҭаҩымҭа иаԥыхуп ҳәа аԥхьаӡара иазкны арзаҳал еилнаргоит Қырҭтәыла азеиԥш административтә кодекс VI ахала ишьақәыргылоу аҵасла.
  2. Аусазы акрызҵазкуа аҭагылазаашьақәа рышьақәыргылараз ихымԥадатәизар аганқәа реилыркаа аиура, ашаҳаҭҩы ма аексперт аҿаҳәы рҿыхра, атәылауаҩратә актқәа ррегистрациатә орган азинмчра амоуп имҩаԥнагар ҿырҳәалатәи азыӡырҩра Қырҭтәыла азеиԥш административтә кодекс 108-тәи - 112-тәи ахәҭаҷқәа рыла ишьақәыргылоу аҵасла, абри азакәанла иҳәаақәҵоу ахатәҷыдарақәа разгәаҭарала.
  3. Атәылауаҩратә актқәа ррегистрациатә орган ишьақәгылоуп мацара аусзуҩык аҟынтә, атәылауаҩратә акт аҭаҩымҭа иаԥыхуп ҳәа аԥхьаӡара иадҳәалоу административтә аусмҩаԥгатәаҿ ҿырҳәалатәи азыӡырҩра амҩаԥгараан аилатәара ахаҭыԥуаҩ изинмчра иҟалар алшоит инаигӡар аилатәара ахантәаҩы.
  4. Атәылауаҩратә акт аҭаҩымҭа иаԥыхуп ҳәа аԥхьаӡара иадҳәалоу административтә аусмҩаԥгатәаҿ арҵабыргыгақәа рыԥшаараан, урҭ рыҭҵаараан ихархәахоит абри азакәан 92-тәи ахәҭаҷла ишьақәыргылоу аҵасқәа.


                         Ахы XII. Аиуристтә ҵакы змоу афактқәак рышьақәыргылара 


  Ахәҭаҷ 90. Атәылауаҩратә актқәа ррегистрациатә орган ала ишьақәыргылоу аиуристтә ҵакы змоу афактқәа
  1. Атәылауаҩратә актқәа ррегистрациатә орган абри ахала иҳәаақәҵоу аҵасла ишьақәнаргылоит аиуристтә ҵакы змоу анаҩстәи афактқәа:
  а) ахаҿы аамҭакаҿ, аҭагылазаашьакаҿ иира афакт;
  б) ахаҿы аамҭакаҿ, аҭагылазаашьакаҿ иԥсҭазаара алҵра афакт;
  г) ахаҿы иира арегистрациа афакт;
  д) ахаҿы иԥсҭазаара алҵра арегистрациа афакт.
  2. Атәылауаҩратә актқәа ррегистрациатә орган азинмчра амоуп ишьақәнаргылар Қырҭтәыла аҵакырадгьылаҿ иҟалаз аиуристтә ҵакы змоу афакт.
  3. Аҳәаанҭыҵ иҟалаз аиуристтә ҵакы змоу афакт атәылауаҩратә актқәа ррегистрациатә орган ишьақәнаргылоит мацара Қырҭтәыла атәылауаҩ, уи зықәранаӡам ихәыҷы, Қырҭтәыла аҟны астатус змоу атәылауаҩра змам ахаҿы, Қырҭтәыла аҟны адунеижәларбжьаратәи ахьчара змоу ахаҿы иахь.
  4. Атәылауаҩратә актқәа ррегистрациатә орган азинмчра амоуп ишьақәнаргылар абри ахәҭаҷ актәи апункт “а”, “г” апунктеиҵақәа рыла иазгәаҭоу аиуристтә ҵакы змоу афактқәа Қырҭтәыла аҟны инхоу убри ахаҿы иахь, зтәылауаҩратә статус аиуристтә ҵакы змоу афакт ашьақәыргылара иазкны арзаҳал аилыргара амоментазы идырым, аха иҟоуп иҵаҵӷәырку агәаанагара, ахаҿы иҟалар шалшоу изышьақәыргылахар Қырҭтәыла атәылауаҩра. 
  5. Атәылауаҩратә актқәа ррегистрациатә орган аиуристтә ҵакы змоу афакт ишьақәнаргылоит мацара убри аҭагылазаашьаан, абри афакт шьақәзырӷәӷәоу адокументқәа даҽа ҵаск ала раиура ма ирӡц адокумент арҿыцра алшара ыҟамзар ма иадҳәалазар иаҩцацәоу ахарџьқәа, аџьацзаара.
  Қырҭтәыла 2012 шықәса лаҵарамза 25 азакәан №6301 - авебдаҟьа, 12.06.2012 ш.
  Қырҭтәыла 2016 шықәса лаҵарамза 1 азакәан №50 - авебдаҟьа, 15.12.2016 ш.


  Ахәҭаҷ 91. Аиуристтә ҵакы змоу афакт ашьақәыргылара иазкны арзаҳал адгалара азинмчра змоу ахаҿқәа 
  Аиуристтә ҵакы змоу афакт ашьақәыргылара иазкны арзаҳалла атәылауаҩратә актқәа ррегистрациатә органахь ахырхара азин имоуп дарбанызаалак аинтерес змоу ахаҿы.


  Ахәҭаҷ 92. Арҵабыргыгақәа аиуристтә ҵакы змоу афакт ашьақәыргылара иадҳәаланы аусмҩаԥгатәаҿ
  1. Атәылауаҩратә актқәа ррегистрациатә орган азинмчра амоуп аиуристтә ҵакы змоу афакт ашьақәыргылараан, аҩыратә, амаҭәартә арҵабыргыгақәа рыда, иара убас ахы ианархәар, иақәныҟәар аганқәа реилыркаақәа, ашаҳаҭҩцәа рҿаҳәқәа, даҽа арҵабыргыгақәак.
  2. Қырҭтәыла азеиԥш административтә кодексла даҽакы азгәаҭамзар, аиуристтә ҵакы змоу афакт ашьақәыргылараан арҵабыргыгақәа рыԥшаара, рыҭҵаара, рыхәшьараҭара азы ихархәахоит Қырҭтәыла атәылауаҩратә апроцесстә кодекс ахԥатәи ашә аԥҟаԥҵақәа, убриҵәҟьа акодекс 102-тәи ахәҭаҷ а-3-тәи ахәҭа, 103-тәи ахәҭаҷ, 104-тәи ахәҭаҷ а-2-тәи ахәҭа, 106-тәи ахәҭаҷ, 109-тәи ахәҭаҷ а-2-тәи ахәҭа, 110-тәи ахәҭаҷ, 116-тәи ахәҭаҷ а-2-тәи ахәҭа, 119-тәи, 126-тәи, 131-тәи - 133-тәи ахәҭаҷқәа, 134-тәи ахәҭаҷ а-2-тәи, 2¹ ахәҭақәа, 136-тәи ахәҭаҷ, 145-тәи ахәҭаҷ актәи ахәҭа, 146-тәи, 155-тәи - 157-тәи ахәҭаҷқәа, 169-тәи ахәҭаҷ а-4-тәи, а-5-тәи ахәҭақәа рыда. 
  3. Атәылауаҩратә актқәа ррегистрациатә орган аиуристтә ҵакы змоу афакт ашьақәыргылараан Қырҭтәыла атәылауаҩратә апроцесстә кодекс анормақәа ахы ианархәоит абри азакәанла, агентра ауранагӡара аҭыԥ иқәызҵоу даҽа азакәанԥҵаратә, азакәан иаҵанакуа анормативтә актқәа рыла иҳәаақәҵоу ахатәҷыдарақәа разгәаҭарала.


  Ахәҭаҷ 93. Аҭакԥхықәра атәылауаҩратә актқәа ррегистрациатә орган аршәашьаразы 
  1. Аиуристтә ҵакы змоу афакт ашьақәыргылараан атәылауаҩратә актқәа ррегистрациатә орган имцу аилыркаара ма имцу аҿахәы аҭаразы ма уи арҩашьаразы аҭакԥхықәра ирыдҵахоит, ишашьашәалоу еиԥш, аилыркаара ма аҿахәы аҭаразы аинтерес змоу аган, аексперт ма ашаҳаҭҩы.
  2. Ашаҳаҭҩыс изыԥхьоу ахаҿы иуалԥшьоуп ириҭар аҿахәы аиуристтә ҵакы змоу афакт ашьақәыргылара иадҳәалоу азҵаарақәа рзы. 
  
  Ахәҭаҷ 94. Аиуристтә ҵакы змоу афакт ашьақәыргылара иазкны арзаҳал аилыргара аҵас 
  1. Аиуристтә ҵакы змоу афакт ашьақәыргылара иадҳәалоу административтә аусмҩаԥгатәаан атәылауаҩратә актқәа ррегистрациатә орган иауалԥшьоуп имҩаԥнагар ҿырҳәалатәи азыӡырҩра, иахьрыԥхьатәу арзаҳалҟаҵаҩ, даҽа аинтерес змоу ахаҿқәа, ашаҳаҭҩцәа. Арзаҳалҟаҵаҩ, аинтерес змоу ахаҿқәа, ашаҳаҭҩцәа ҿырҳәалатәи азыӡырҩра иазкны адырра роуроуп уи амҩаԥгараанӡа 5 календартә мшы шагу, ирыԥхьахароуп уи аҟны аҽалархәразы.
  2. Азакәанла даҽакы азгәаҭамзар, аиуристтә ҵакы змоу афакт ашьақәыргылара иадҳәалоу административтә аусмҩаԥгатәаан ихархәахоит Қырҭтәыла азеиԥш административтә кодекс VI, VIII ахқәа рыла ишьақәыргылоу аҵасқәа, абри азакәан аԥҟаԥҵақәа разгәаҭарала.
  3. Атәылауаҩратә актқәа ррегистрациатә орган ишьақәгылазар мацара аусзуҩык аҟынтә, абри ахала иазгәаҭоу аиуристтә ҵакы змоу афакт ашьақәыргылара иадҳәалоу административтә аусмҩаԥгатәаҿ ҿырҳәалатәи азыӡырҩра амҩаԥгараан аилатәара ахаҭыԥуаҩ изинмчра иҟалар алшоит инаигӡар аилатәара ахаҭыԥуаҩ изинмчра иҟалар алшоит инаигӡар аилатәара ахантәаҩы.
  4. Аиуристтә ҵакы змоу афакт ашьақәыргылара ма ашьақәыргылара мап ацәкра иазкны аӡбамҭа ишьҭыххароуп иашьашәалоу арзаҳал адгалара аҟынтә мызкы иахмырԥакәа. Аусазы акрызҵазкуа аҭагылазаашьақәа рышьақәыргылараз ихымԥадатәизар абри азакәанла иазгәаҭоу аасҭа еиҳаны аҿҳәара, атәылауаҩратә актқәа ррегистрациатә орган алшара амоуп ишьҭнахыр аӡбамҭа аҿҳәара ацҵара иазкны.
  5. Аиуристтә ҵакы змоу афакт ашьақәыргылара иазкны аӡбамҭа ашьҭыхра азеиԥш ҿҳәара еиҳамзароуп 2 мза.


  Ахәҭаҷ 95. Аӡбамҭа аиуристтә ҵакы змоу афакт ашьақәыргылара иазкны 
  1. Аӡбамҭа аиуристтә ҵакы змоу афакт ашьақәыргылара иазкны, Қырҭтәыла азеиԥш административтә кодекс 52-тәи ахәҭаҷла иазгәаҭоу ареквизитқәа рыда, иара убас иалазароуп иашьашәалоу атәылауаҩратә акт аҭаҩымҭа аиқәыршәаразы ихымԥадатәиу аинформациа.
  2. Ахаҿы аамҭакаҿ, аҭагылазаашьакаҿ иира, иара убас иира арегистрациа аиуристтә ҵакы змоу афакт ашьақәыргылараан атәылауаҩратә актқәа ррегистрациатә орган азинмчра амоуп иазхаша арҵабыргыгақәа рыҟазаараан ишьақәнаргылар ани аби рдыррақәа, убри аҭагылазаашьа ада, административтә аусмҩаԥгатәаҿ иалахәу аганқәа рыбжьара ианыҟоу аимак ани аби зусҭцәоу иадҳәаланы.
  3. Атәылауаҩратә акт арегистрациазы ихымԥадатәиу адыррақәа рышьақәыргылара алшара аҟамзаара иҟалаӡом иҟалар аиуристтә ҵакы змоу афакт ашьақәыргылара мап ацәкра аҵаҵӷәыс. Атәылауаҩратә актқәа ррегистрациатә орган азинмчра амоуп ишьҭнахыр аӡбамҭа аиуристтә ҵакы змоу афакт ашьақәыргылара иазкны атәылауаҩратә акт арегистрациазы иахәҭоу хазтәи адырра ада, уи ашьақәыргылара алшара ыҟамзар иазхаша арҵабыргыгақәа рыҟамзаара иахҟьаны ма даҽа мзызкала. 
  4. Ахаҿы аамҭакаҿ, аҭагылазаашьакаҿ иира аиуристтә ҵакы змоу афакт ашьақәыргылара иадҳәалоу административтә аусмҩаԥгатәаҿ иазхаша арҵабыргыгақәа рыҟамзаара иахҟьаны аира амзеи арыцхәи ашьақәыргылара алшара аҟамзаараан иарбоу адыррақәа иҳәаақәҵахоит Қырҭтәыла аиустициа аминистр идҵала ишьақәыргылоу аҵасла.
  5. Аиуристтә ҵакы змоу афакт ашьақәыргылара азин ыҟаӡам:
  а) ахаҿы аамҭакаҿ, аҭагылазаашьакаҿ иира аиуристтә ҵакы змоу афакт ашьақәыргылара иадҳәалоу административтә аусмҩаԥгатәаҿ ахаҿы ихьӡ, ижәла ма иира арыцхә (ашықәс) ашьақәыргылара алшара ыҟамзар;
  б) ахаҿы иира арегистрациа аиуристтә ҵакы змоу афакт ашьақәыргылара иадҳәалоу административтә аусмҩаԥгатәаҿ ахаҿы иира арегистрациа арыцхә ашьақәыргылара алшара ыҟамзар, амҩақәҵаҩ аорган ма абри апункт “а” апунктеиҵала иазгәаҭоу адыррақәа руакы;
  г) ахаҿы аамҭакаҿ, аҭагылазаашьакаҿ иԥсҭазаара алҵра аиуристтә ҵакы змоу афакт ашьақәыргылара иадҳәалоу административтә аусмҩаԥгатәаҿ ахаҿы ихьӡ, ижәла, иира ма иԥсҭазаара алҵра арыцхә ашьақәыргылара алшара ыҟамзар;
  д) ахаҿы иԥсҭазаара алҵра арегистрациа аиуристтә ҵакы змоу афакт ашьақәыргылара иадҳәалоу административтә аусмҩаԥгатәаҿ ахаҿы иԥсҭазаара алҵра арегистрациа арыцхә ашьақәыргылара алшара ыҟамзар, амҩақәҵаҩ аорган ма абри апункт “г” апунктеиҵала иазгәаҭоу адыррақәа руакы. 
  6. Зыԥсҭазаара иалҵыз ахаҿы иахь аиуристтә ҵакы змоу афакт ашьақәыргылараан уи ижәла аҳәаақәҵара алшара ыҟамзар убри амзызла, аилымҵуазар абри ахаҿы иани иаби рыжәла ашьақәыргылара, иара убас, уи имоузар аофициалтә документқәа ажәла азгәаҭарала, атәылауаҩратә актқәа ррегистрациатә орган азинмчра амоуп ишьҭнахыр аӡбамҭа аиуристтә ҵакы змоу афакт абри ахаҿы ижәла азгәаҭарада ашьақәыргылара иазкны.
  7. Атәылауаҩратә актқәа ррегистрациатә орган иазхом ҳәа ма агәра узгом ҳәа иаԥхьаӡар ашаҳаҭҩцәа рҿаҳәқәа, даҽа иадгалоу арҵабыргыгақәа, уи азинмчра амоуп мап акыр аиуристтә ҵакы змоу афакт ашьақәыргылараз. 


  Ахәҭаҷ 96. Административтә аусмҩаԥгатә аҟәыхра 
  1. Атәылауаҩратә актқәа ррегистрациатә органаҿ иалагахьазар административтә аусмҩаԥгатә аиуристтә ҵакы змоу афакт ашьақәыргылара иахықәкны, анаҩс иааԥшызар, абри афакт шьақәзырӷәӷәоу адокументқәа даҽа ҵаск ала раиура ма ирӡу адокумент арҿыцра алшара ыҟазар, атәылауаҩратә актқәа ррегистрациатә орган административтә аусмҩаԥгатә иааннакылоит иарбанызаалак астадиаҿ, изызкны ишьҭнахуеит ишьақәырӷәӷәоу аӡбамҭа.
  2. Арзаҳалҟаҵаҩ имамзар аинтерес ишьақәыргылатәу аиуристтә ҵакы змоу афакт азы, уи азинмчра имоуп административтә аусмҩаԥгатә иарбанызаалак астадиаҿ ахырхара ҟаиҵар атәылауаҩратә актқәа ррегистрациатә органахь, даҳәар административтә аусмҩаԥгатә аанкылара.
  3. Атәылауаҩратә актқәа ррегистрациатә орган азинмчра амоуп мап акыр административтә аусмҩаԥгатә аанкылараз, аиуристтә ҵакы змоу афакт ашьақәыргылара ауаажәларратә интерес акәзар ма акраҵанакуазар атәылауаҩратә актқәа адыррақәа рбазаҿ анаӡазааразы. 


  Ахәҭаҷ 97. Атәылауаҩратә акт арегистрациа аиуристтә ҵакы змоу афакт ашьақәыргылара иазкны аӡбамҭа иашьаҭакны 
  Абри ахала иазгәаҭоу аиуристтә ҵакы змоу афакт ашьақәыргылара иазкны аӡбамҭа иашьаҭакны атәылауаҩратә акт арегистрациа аҵас иҳәаақәҵахоит Қырҭтәыла аиустициа аминистр идҵала.


                                     Ахы XIII. Еиҭасуа, аҵыхәтәантәи аԥҟаԥҵақәа 


  Ахәҭаҷ 98. Еиҭасуа аԥҟаԥҵақәа 
  1. Абри азакәан аусура иалагаанӡа еиқәыршәоу атәылауаҩратә акт аҭаҩымҭа аҩ-екземплиарк еиҟароу аиуристтә мчы амоуп. Атәылауаҩратә акт аҭаҩымҭа ҩ-екзумплиарк рыбжьара аишьамшәалараан аекземплиарқәа руакы адыррақәа рзы аиҳарак амч анашьара азҵаара иаӡбоит атәылауаҩратә актқәа ррегистрациатә орган.
  2. Абри ахәҭаҷ актәи апунктла ишьақәыргылоу аҵасла атәылауаҩратә акт аҭаҩымҭа иҵабыргуп ҳәа аԥхьаӡара алшара аҟамзаараан азинмчра змоу аорган аинтерес змоу ахаҿы ирзаҳал иашьаҭакны, азакәанла ишьақәыргылоу аҵасла ишьақәнаргылоит атәылауаҩратә акт арегистрациа аиуристтә ҵакы змоу афакт.
  3. Атәылауаҩратә актқәа аелектронтә рбазаҿ ихьчоу, абри азакәан аусура аларгараанӡа еиқәыршәоу атәылауаҩратә акт аҭаҩымҭа ахҩылаа иамоуп убриҵәҟьа аиуристтә мчы, иарбан иамоу иарбоу аҭаҩымҭа аоригинал.
  3¹. 2021 шықәса рашәарамза 1 аҟынӡа атәылауаҩратә актқәа адыррақәа аелектронтә рбазаҿ иҟоу, атәылауаҩратә акт аҭаҩымҭаҿ иазгәаҭоу адыррақәа ирымоуп иарбоу аҭаҩымҭа аоригинал иаҟароу аиуристтә мчы.
  4. Абри азакәан аусура иалагаанӡа ахаҿы аԥҳәысаагара аанкыларада аҩынтәтә аԥҳәыс дааигазар, убасҟан аԥхьатәи аҭаацәараҿ иҟаз аԥшәмацәа рыҳәарала урҭ рыԥҳәысаагара иаанкылоуп ҳәа иԥхьаӡахоит анаҩстәи аԥҳәысаагаратә регистрациа амш аҟынтә.
  5. 2006 шықәса жьырныҳәамза 30 аҟынӡа арегистрациа зызуу аԥҳәысаагаратә атәылауаҩратә акт аҭаҩымҭа, иарбану излам ашаҳаҭҩцәа рнапаҵаҩымҭа, иԥхьаӡахоит иҵабыргуп ҳәа, уи аҟны иалагаламзар иашам адыррақәа ма еилагамзар аԥҳәысаагара арегистрациа даҽа ҵаск. 
  6. 2009 шықәса цәыббрамза 1 аҟынӡа еиқәыршәоу атәылауаҩратә акт аҭаҩымҭа, иарбану ишьақәырӷәӷәам азинмчра змоу ахаҿы инапаҵаҩымҭала ма иашьашәалоу амҳәырла, иԥхьаӡахоит аҵабыргуп ҳәа, уи аҟны иалагаламзар иашам адыррақәа ма еилагамзар атәылауаҩратә акт арегистрациа даҽа ҵасқәак. Абри апункт аусура иакьысӡом атәылауаҩратә акт убри аҭаҩымҭа, здыррақәа рыла, аиуристтә ҵакы змоу афакт ашьақәыргылара иашьаҭакны арегистрациа зызуу атәылауаҩратә акт аҭаҩымҭа ҿыц.
  6¹. 2014 шықәса жьырныҳәамза 1 аҟынӡа инагӡоу ахьӡ аԥсахра аԥкра анаҭаӡом абри азакәан 64-тәи ахәҭаҷ актәи апунктла иазгәаҭоу аҵасла ахаҿы ихьӡ аԥсахра азин.
  6². Аиратә атәылауаҩратә акт аҭаҩымҭаҿ ахәыҷы ихьӡ аԥсахра ма ариашара , иарбану ишьақәырӷәӷәам азинмчра змоу ахаҿы инапаҵаҩымҭала ма иашьашәалоу амҳәырла, атәылауаҩратә актқәа ррегистрациатә орган изакәантәуп ҳәа иаԥхбаӡоит, аиратә атәылауаҩратә акт 2008 шықәсанӡа арегистрациа азузар, ахаҿы имазар атәыла атәылауаҩ ипаспорт, иԥсаху ма ириашоу адыррала (ахьӡ аԥсахра изакәантәуп ҳәа аԥхьаӡара). 
  6³. Абри азакәан 67¹ ахәҭаҷла, 68-тәи ахәҭаҷ а-2-тәи апункт “а” - “б” апунктеиҵақәа рыла иазгәаҭоу аҭагылазаашьақәа иакьысӡом убри аҭагылазаашьа, аҳәара ианазку атәылауаҩратә актқәа рҭаҩымҭақәа, ахаҿра шьақәзырӷәӷәоу адокументқәа рҿы иҟоу аишамшәалара ақәырӡра аҭаххара, ахаҿы ианиҭаху убри адыррақәа раиура, иарбанқәоу уи ихьӡала аҵыхәтәаны иоужьу ахаҿра шьақәзырӷәӷәоу адокументқәа рҿы иазгәаҭоу.
  7. Аира ма аԥсҭазаара алҵра атәылауаҩратә акт аҭаҩымҭаҿ иазгәаҭамзар арегистрациа арыцхә, даҽа мҩакала уи ашьақәыргылара алшара ыҟамзар, арегистрациа арыцхәны иԥхьаӡахоит, ишашьашәалоу еиԥш, ахәыҷы иира ма ахаҿы иԥсҭазаара алҵра арыцхә. Абри аҵас иркьысуеит абри азакәан аусура иалагаанӡа еиқәыршәоу аиратә, аԥсҭазаара алҵратә атәылауаҩратә акт аҭаҩымҭақәа.
  8. 2012 шықәса жәабранмза 1 аҟынӡа Қырҭтәыла адәахьтәи усқәа рминистри Қырҭтәыла аиустициа аминистри рыдҵала иҳәаақәырҵар агентра ала аконсултә маҵуратә хаҿы изы аделегирра зызуу азинмчра анагӡара аҵас, аделегирра аҳәаақәа. 
  9. 2012 шықәса жәабранмза 1 аҟынӡа Қырҭтәыла аџьаус, агәабзиара, асоциалтә ахьчара аминистри Қырҭтәыла аиустициа аминистри рыдҵала иҳәаақәырҵар ахәыҷы иира, иԥсҭазаара алҵра иазкны амедицинатә аилыркаақәа ареквизитқәа, урҭ реиқәыршәареи рдәықәҵареи аҵасқәа.
  10. 2012 шықәса жәабранмза 1 аҟынӡа Қырҭтәыла аиустициа аминистр ирманшәаларц вбри азакәанла иазгәаҭоу анормативтә актқәа рҭыжьра.
  Қырҭтәыла 2014 шықәса лаҵарамза 29 азакәан №2482 - авебдаҟьа, 29.05.2014 ш.
  Қырҭтәыла 2016 шықәса мшаԥымза 15 азакәан №4966 - авебдаҟьа, 26.04.2016 ш.
  Қырҭтәыла 2018 шықәса мшаԥымза 18 азакәан №2149 - авебдаҟьа, 01.05.2018 ш.
  Қырҭтәыла 2021 шықәса хәажәкырамза 30 азакәан №418 - авебдаҟьа, 13.04.2021 ш.


  Ахәҭаҷ 98¹. 2015 шықәса мшаԥымза 1 аҟынӡа аӡбарҭа ала аусуралшара змам ҳәа иԥхьаӡоу ахаҿқәа ирыдҳәалоу азинтә амҩақәҵара еиҭасуа апериодаҿ
  1. Аԥҳәысаагара иҟалаӡом убри ахаҿқәа рыбжьара, зҟынтәи руаӡәк иакәзаргьы 2015 шықәса мшаԥымза 1 аҟынӡа аӡбарҭа ала аусуралшара змам ҳәа иԥхьаӡоу ахаҿы, уи ииндивидуалтә ахәшьараҭара ҟалаанӡа.
  2. Аира арегистрациа амоментазы ан 2015 шықәса мшаԥымза 1 аҟынӡа аӡбарҭа ала аусуралшара змам ҳәа иԥхьаӡоу ахаҿы лакәзар, уи линдивидуалтә ахәшьараҭара иҟамлацзар, аиратә атәылауаҩратә акт аҭаҩымҭаҿ ан илызкны адыррақәа иазгәаҭахоит аира шьақәзырӷәӷәоу адокумент иашьаҭакны, мацара аб изкны адыррақәа - аб ирзаҳал иашьаҭакны.
  3. Абра ашьақәыргылара арегистрациа иазкны атәылауаҩратә актқәа ррегистрациатә органахь ахырхара азин, абри азакәан 32-тәи ахәҭаҷ актәи апунктаҿ иазгәаҭоу ахаҿқәа рыда, ирымоуп ахәыҷы иаб, ахәыҷы зықәранаӡам иакәзар, мацара ан 2015 шықәса мшаԥымза 1 аҟынӡа аӡбарҭа ала аусуралшара змам ҳәа иԥхьаӡоу ахаҿы лакәзар, уи линдивидуалтә ахәшьараҭара иҟамлацзар.
  4. Зықәра наӡоу иакәзар 2015 шықәса мшаԥымза 1 аҟынӡа аӡбарҭа ала аусуралшара змам ҳәа иԥхьаӡоу ахаҿы, уи ииндивидуалтә ахәшьараҭара иҟамлацзар, уи иахь абра ашьақәыргылара арегистрациа, иара убас уи ижәла аԥсахра азин ыҟоуп мацара аӡбарҭа аӡбамҭа иашьаҭакны.
  5. Ахәыҷы иаб 2015 шықәса мшаԥымза 1 аҟынӡа аӡбарҭа ала аусуралшара змам ҳәа иԥхьаӡоу ахаҿы иакәзар, уи ииндивидуалтә ахәшьараҭара иҟамлацзар, абра ашьақәыргылара арегистрациа азин ыҟоуп мацара аӡбарҭа аӡбамҭа иашьаҭакны.
  6. Убри аԥшәма иҟны, дарбану 2015 шықәса мшаԥымза 1 аҟынӡа аӡбарҭа ала аусуралшара змам ҳәа иԥхьаӡоу ахаҿы иоуп, зиндивидуалтә ахәшьараҭарагьы иҟамлац, аилыҵра арегистрациа инагӡахоит, аԥшәмацәа рыбжьара иҟамзар аимак урҭ ирзеилоу амал иазкны, аусуралшара змам аԥшәма ихәарҭазы алимент ашәара ма ахәыҷы идҳәаланы.
  7. Убри аԥшәма иҟны, дарбану 2015 шықәса мшаԥымза 1 аҟынӡа аӡбарҭа ала аусуралшара змам ҳәа иԥхьаӡоу ахаҿы иоуп, зиндивидуалтә ахәшьараҭарагьы иҟамлац, аилыҵра арегистрациа мап ацәкра аҵаҵӷәқәа рыҟамзаара агәаҭаразы атәылауаҩратә актқәа ррегистрациатә орган аусуралшара змам аԥшәма ихылаԥшҩы адырра инаҭоит аилыҵра иазкны арзаҳал адгалара иазкны, изҳәаақәнаҵоит ахдырра змоу аҿҳәара аҩыратә аҭак адгаларазы.
  8. Абри ахәҭаҷ а-7-тәи апунктла иазгәаҭоу аҭак адгалара аҿҳәара еиҳамзароуп ацҳамҭа ашьҭра амш аҟынтә мызкы, 2015 шықәса мшаԥымза 1 аҟынӡа аӡбарҭа ала аусуралшара змам ҳәа иԥхьаӡоу аԥшәма иабикәын аӡбарҭаҿ дыҟазар. 2015 шықәса мшаԥымза 1 аҟынӡа аӡбарҭа ала аусуралшара змам ҳәа иԥхьаӡоу аԥшәма иабикәын даҽа ҳәынҭқаррак аҟны иҟазаараан иарбоу аҿҳәара еиҳамзароуп ацҳамҭа ашьҭра амш аҟынтә 6 мза. 
  9. Убри аԥшәма, дарбану 2015 шықәса мшаԥымза 1 аҟынӡа аӡбарҭа ала аусуралшара змам ҳәа иԥхьаӡоу ахаҿы иоуп, зиндивидуалтә ахәшьараҭарагьы иҟамлацзар, абикәын аԥшәмацәа рыбжьара абри ахәҭаҷ а-6-тәи апунктла иазгәаҭоу аимак аҟамзаара иазкны адырра ҟаиҵар ма иҳәаақәҵоу аҿҳәара аҩныҵҟа иадимгалар аҩыратә аҭак, атәылауаҩратә актқәа ррегистрациатә орган инанагӡоит аилыҵра арегистрациа.
  10. Убри аԥшәма иҟны, дарбану 2015 шықәса мшаԥымза 1 аҟынӡа аӡбарҭа ала аусуралшара змам ҳәа иԥхьаӡоу ахаҿы иоуп, зиндивидуалтә ахәшьараҭарагьы иҟамлац, аилыҵра арегистрациа инагӡахоит абри ахәҭаҷ а-7-тәи апунктла иазгәаҭоу аҭак аиура аҟынтә 2 аусуратә мшы аҿҳәара аҩныҵҟа, мацара аҭак атәылауаҩратә актқәа ррегистрациатә орган ала ишьақәыргылоу аҿҳәара аҩныҵҟа адымгалараан - абри аҿҳәара ацара аҟынтә 2 аусуратә мшы аҿҳәара аҩныҵҟа.
  11. Убри зықәра наӡоу иахь, дарбану 2015 шықәса мшаԥымза 1 аҟынӡа аӡбарҭа ала аусуралшара змам ҳәа иԥхьаӡоу ахаҿы иоуп, зиндивидуалтә ахәшьараҭарагьы иҟамлац, арегистрациа зызуу атәылауаҩратә акт аҭаҩымҭаҿ аԥсахра, ариашара ма ацҵа алагалара алшара ыҟоуп уи иабикәын ирзаҳал иашьаҭакны.
  12. Убри зықәра наӡоу, дарбану 2015 шықәса мшаԥымза 1 аҟынӡа аӡбарҭа ала аусуралшара змам ҳәа иԥхьаӡоу ахаҿы иоуп, зиндивидуалтә ахәшьараҭарагьы иҟамлац, ихьӡ ма ижәла аԥсахра азин ыҟоуп уи иабикәын иҳәарала. 
  Қырҭтәыла 2015 шықәса хәажәкырамза 20 азакәан №3347 - авебдаҟьа, 31.03.2015 ш.


  Ахәҭаҷ 98². (Амч цахьеит) 
  Қырҭтәыла 2015 шықәса ԥхынҷкәынмза 16 азакәан №4650 - авебдаҟьа, 28.12.2015 ш.


  Ахәҭаҷ 99. Аҵыхәтәантәи аԥҟаԥҵақәа 
  1. Амч цахьеит ҳәа иԥхьаӡахарц Қырҭтәыла 1998 шықәса абҵарамза 15 азакәан “Атәылауаҩратә актқәа ррегистрациа иазкны” (Қырҭтәыла азакәанԥҵаратә адырраҭаҩ, №3, 1998 шықәса, ахәҭаҷ 30).
 2. Абри азакәан, абри азакәан актәи - 97-тәи ахәҭаҷқәа, 98-тәи ахәҭаҷ актәи - а-7-тәи апунктқәа, 99-тәи ахәҭаҷ актәи апункт ада, аусура иалагарц иашаарыларҵәахазҵәҟьа.
  3. Абри азакәан актәи - 97-тәи ахәҭаҷқәа, 98-тәи ахәҭаҷ актәи - а-7-тәи апунктқәа, 99-тәи ахәҭаҷ актәи апункт аусура иалагарц 2012 шықәса жәабранмза 1 аҟынтә.


  
  Қырҭтәыла апрезидент                               М. Саакашвили 


  Қарҭ,
  2011 шықәса ԥхынҷкәынмза 20.

